
Ágrip	  

	  Skóla-‐	   og	   ungmennabúðir	   eiga	   sér	   ekki	   langa	   sögu	   á	   Íslandi.	   Hér	   á	   landi	   eru	  

starfræktar	  skólabúðir	  að	  Reykjum	  í	  Hrútafirði	  og	  ungmenna-‐	  og	  tómstundabúðir	  að	  

Laugum	  í	  Sælingsdal.	  Skóla-‐	  og	  ungmennabúðirnar	  starfa	  hluta	  af	  ári,	  á	  sama	  tíma	  og	  

grunnskólarnir,	   og	   er	   starfsemi	   slíkra	   búða	   víða	   þekkt	   í	   heiminum.	   Í	   ritgerðinni	   er	  

fjallað	   um	   skóla-‐	   og	   ungmennabúðirnar	   almennt	   ásamt	   helstu	   kenningum	   sem	  

tengjast	   starfseminni	   svo	   sem	   reynslu-‐	   og	   ævintýranám.	   Einnig	   er	   fjallað	   um	  

unglingsárin,	   sjálfstraust	   og	   samskipti.	   Aðalmarkmið	   ritgerðarinnar	   er	   að	   athuga	  

hvernig	   dvöl	   í	   ungmenna-‐	   og	   tómstundabúðunum	   hafi	   áhrif	   á	   samskipti	   unglinga.	  

Höfundur	   ritgerðarinnar	   varði	   vettvangsnámi	   sínu	   í	   Ungmenna-‐	   og	  

tómstundabúðunum	   að	   Laugum	   í	   Sælingsdal	   og	   framkvæmdi	   rannsókn	   á	   meðal	  

nemenda	  og	  umsjónarkennara	  þeirra	  á	  meðan	  á	  því	  stóð.	  Rannsóknin	  og	  niðurstöður	  

hennar	  eru	  til	  umfjöllunar	  í	  ritgerðinni.	  

Inngangur 

	  	  

Unglingar	   verða	   fyrir	  miklum	  áhrifum	   fjölmiðla	   og	   samfélagsins	   nú	   til	   dags.	   Það	   er	  

auðvelt	   að	   ná	   til	   þeirra	   í	   gegnum	   ,,inter”-‐netið,	   sjónvarp	   eða	   útvarp.	   Áreitið	   getur	  

verið	  mikið	  og	   tækninni	  hefur	   fleygt	  mikið	   fram	  og	  auðvelt	   að	  hafa	   samskipti	  með	  

nútímatækni	   svosem	   í	   gegnum	   ,,facebook”,	   msn	   og	   gsm-‐síma,	   svo	   að	   eitthvað	   sé	  

nefnt.	  Allt	  lífið	  erum	  við	  í	  samskiptum	  við	  einhverja,	  það	  geta	  verið	  vinir,	  fjölskylda,	  

skólafélagar,	   vinnufélagar	   eða	   jafnvel	   ókunnugir.	   Samskipti	   eru	  mikilvægur	   hluti	   af	  

lífinu	  og	  eru	  sífellt	  gerðar	  meiri	  kröfur	  um	  hæfni	  í	  mannlegum	  samskiptum.	  Sjá	  má	  til	  

dæmis	   í	   atvinnuauglýsingum	   að	   nánast	   undantekningarlaust	   eru	   gerðar	   kröfur	   um	  

samskiptahæfileika.	  Hugtökin	  samskiptahæfileikar	  og	  sjálfstraust	  haldast	  í	  hendur	  og	  

tengjast	  hvort	  öðru.	  Segja	  má	  að	  sé	  sjálfstraustið	  gott	  eru	  samskiptahæfileikarnir	  það	  

líka,	  vegna	  þess	  að	  sjálfstraust	  mótar	  samskipti	  fólks.	  	  

	  	  	  	  	  	  Að	  mínu	  mati	  eru	  samskipti	   í	  dag	  orðin	  að	  miklu	  leyti	  tæknileg	  og	  tel	  ég	  að	  fólk	  

láti	  tæki	  stjórna	  sér	  og	  sínum	  samskiptum	  í	  auknum	  mæli.	  Það	  sem	  vakti	  áhuga	  minn	  

á	  efni	  ritgerðarinnar	  er	  að	  á	  síðasta	  ári	  rak	  ég	  augun	  í	  umfjöllun	  um	  Ungmenna-‐	  og	  

tómstundabúðirnar	   að	   Laugum	   í	   Sælingsdal,	   og	   þegar	   ég	   kynnti	   mér	   starfsemina	  

nánar	  sá	  ég	  að	  mikið	  er	  um	  hópastarf	  og	  eflingu	  félagsfærni,	  ásamt	  því	  að	  í	  reglum	  

búðanna	   segir,	   að	   „ekki	  megi	   hafa	   gsm	   síma	  meðferðis	   né	   tæki	   sem	  geti	   komist	   á	  

netið,	   spilað	   leiki	   eða	  myndbandsefni‟	   (ungmennabudir.is,	   e.d.).	   Eftir	   að	  hafa	   lesið	  

mér	   til	   um	   starfsemi	   ungmenna-‐	   og	   tómstundabúðanna	   langaði	   mig	   til	   þess	   að	  

athuga	   hvort	   og	   hvernig	   dvöl	   unglinga	   í	   búðunum	   hefði	   áhrif	   á	   samskipti	   þeirra	   á	  

milli.	  	  

	  	  	  	  	   Unglingsárin	   eru	   viðkvæmur	   tími	   og	   tími	  mikilla	   breytinga;	   líkaminn	   breytist	   og	  

stækkar	  ásamt	  því	  að	  unglingarnir	  verða	  tilfinningaríkari	  og	  sjálfhverfari.	  Þeir	  fara	  að	  

prófa	  sig	  áfram	  í	  að	  finna	  sjálfa	  sig	  og	  vinirnir	  verða	  mikilvægari.	  Jafningjarnir	  skipta	  

miklu	  máli	   á	  unglingsárunum	  og	  eru	   jafnvel	  mikilvægari	   unglingnum	  en	   fjölskyldan	  

(Berger,	  2008:	  364/391).	  Á	  aldrinum	  12-‐20	  ára	  eru	  unglingar	  og	  ungmenni	  að	  glíma	  

við	   að	   finna	   sína	   sjálfsmynd	   sem	   hentar	   þeim,	   sem	   er	   einstök	   en	   tengist	   samt	  

uppruna	   þeirra	   og	   samfélaginu,	   sem	  þau	   alast	   upp	   í;	   reyna	   sem	   sagt	   að	   hafa	   ekki	  

óskýra	  sjálfsmynd.	  Þessi	  ár	  eru	  mikilvæg	   fyrir	  þroska	  unglinga	  og	  mikilvægt	  að	  þeir	  

nái	  að	  vinna	  vel	  úr	  þessu	  skeiði,	  til	  þess	  að	  komast	  vel	  inn	  á	  það	  næsta,	  sem	  er	  nánd	  

á	  móti	  einangrun,	  samkvæmt	  kenningum	  Eriksons	  (Berger,	  2008:415-‐416).	  	  

	  	  	  	  	   Samkvæmt	   Dahl	   (2007:8)	   geta	   tómstundir	   hjálpað	   unglingum	   til	   að	   átta	   sig	   á	  

hverjir	  þeir	  eru	  og	  til	  að	  tjá	  tilfinningar.	  Einnig	  geta	  tómstundir	  hjálpað	  unglingum	  til	  

að	   finnast	   þeir	   skipta	   máli	   þar	   sem	   þeir	   leita	   eftir	   að	   fá	   viðurkenningu	   frá	   bæði	  

jafnöldrum	   og	   fullorðnum	   einstaklingum.	   Þeir	   sem	   vinna	   með	   unglingum	   í	  

tómstundum	   verða	   oft	   ósjálfrátt	   fyrirmyndir	   unglinganna.	   Tómstundir	   (e.	   leisure)	  

hafa	  verið	  skilgreindar	  á	  marga	  vegu	  í	  gegnum	  tíðina	  og	  reynst	  hefur	  erfitt	  að	  finna	  

eina	   ákveðna	   skilgreiningu.	   Leitner	   og	   Leitner	   (2009:3)	   skilgreina	   tómstundir	   sem	  

frjálsan	  tíma	  eða	  tíma	  sem	  er	  ekki	  háður	  öðrum	   lífsnauðsynlegum	  athöfnum.	  Þessi	  

skilgreining	  er	  mjög	  einföld,	  hún	  er	  hvorki	  fullkomin	  né	  mjög	  ítarleg	  en	  algengt	  er	  að	  

hún	  sé	  notuð.	  

	  	  	  	  	  Af	  þessu	  má	  draga	  þá	  ályktun	  að	  tómstundaiðkun	  geti	  haft	  góð	  áhrif	  á	  unglinga	  og	  

hjálpað	   til	   við	  að	  móta	   jákvæða	  og	  sterka	  sjálfsmynd.	   Í	   skóla-‐	  og	  ungmennabúðum	  

hér	  á	  landi	  er	  lögð	  áhersla	  á	  að	  efla	  félagsfærni	  og	  sjálfstæði	  nemenda	  ásamt	  því	  að	  

kynna	  þá	  fyrir	  öðrum	  lífsmáta	  og	  lífinu	  í	  sveit.	  	  

	  	  	  	  	  Hér	  á	  landi	  eru	  starfræktar	  skólabúðir	  að	  Reykjum	  í	  Hrútafirði	  fyrir	  börn	  í	  7.	  bekk	  

grunnskóla;	  og	  ungmenna-‐	  og	  tómstundabúðir	  að	  Laugum	  í	  Sælingsdal	  fyrir	  unglinga	  

í	   9.	   bekk	   grunnskóla.	   Saga	   skólabúða	   á	   Íslandi	   er	   ekki	   löng	   en	   skólabúðirnar	   að	  

Reykjum	  hafa	  verið	  starfræktar	  frá	  árinu	  1988.	  Ungmenna-‐	  og	  tómstundabúðirnar	  að	  

Laugum	  í	  Sælingsdal	  voru	  stofnaðar	  árið	  2002,	  fyrsti	  hópurinn	  kom	  í	  janúar	  2005	  og	  

hafa	   búðirnar	   verið	   í	   stöðugri	   þróun	   síðan.	   Bæði	   í	   skólabúðunum	   að	   Reykjum	   og	  

ungmenna-‐	   og	   tómstundabúðunum	   að	   Laugum	   fer	   fram	   nám	   í	   formi	   hópastarfs.	  

Nám	   getur	   farið	   fram	   víða	   og	   verið	   óformlegt,	   formlegt	   og	   formlaust.	   Í	   skóla-‐	   og	  

ungmennabúðunum	   fer	   að	   mínu	   mati	   fram	   bæði	   formlegt	   og	   óformlegt	   nám.	   Á	  

öllum	   námskeiðum	   ungmenna-‐	   og	   tómstundabúðanna	   er	   unnið	   í	   hópum	   og	   engin	  

einstaklingsvinna	  fer	  þar	  fram.	  Flestir	  ef	  ekki	  allir	  tilheyra	  einhverskonar	  hóp	  og	  eiga	  í	  

samskiptum	   við	   annað	   fólk.	   Ævina	   á	   enda	   er	   maður	   alltaf	   hluti	   af	   og	   tilheyrir	  

einhverjum	   hópi.	   Forsenda	   þess	   að	   geta	   talað	   um	   að	   vera	   hluti	   af	   hóp	   er	   sú	   að	  

einstaklingar	  sem	  tilheyra	  hópnum	  verða	  að	  finna	  það	  sjálfir	  að	  þeir	  tilheyri	  honum	  

(Haukur	   Ingi	   Jónasson	   og	   Helgi	   Þór	   Ingason,	   2011:15).	   Þar	   af	   leiðandi	  má	   telja	   að	  

vinahópar	  og	  bekkjarhópar	  séu	  mikilvægir	  á	  unglingsárunum	  og	  þar	  af	  leiðandi	  þurfa	  

samskipti	  innan	  hópanna	  að	  vera	  eins	  og	  best	  verður	  á	  kosið.	  

	  	  	  	  	   Markmið	   þessarar	   ritgerðar	   er	   að	   sýna	   fram	   á	   að	   dvöl	   í	   ungmenna-‐	   og	  

tómstundabúðunum	   efli	   samskipti	   unglinga;	   og	   að	   leitast	   við	   að	   svara	  

rannsóknarspurningunni:	  Hvernig	  hefur	  dvöl	  í	  Ungmenna-‐	  og	  tómstundabúðunum	  að	  

Laugum	  í	  Sælingsdal	  áhrif	  á	  samskipti	  unglinga?	  	  Eftir	  að	  hafa	  dvalið	  í	  tvær	  vikur	  við	  

vettvangsnám	  að	  Laugum	  og	  ígrundað	  verkefni	  vikunnar	  með	  unglingunum,	  tel	  ég	  að	  

dvölin	  í	  ungmennabúðunum	  hafi	  góð	  áhrif	  á	  samskipti	  og	  sjálfstraust	  þeirra,	  sem	  þar	  

dvelja,	  og	  að	  þeir	  hafi	  frekari	  samskipti	  eftir	  að	  heim	  er	  komið.	  Það	  mat	  er	  í	  samræmi	  

við	  aðrar	  rannsóknir	  á	  áhrifum	  dvalar	  í	  skólabúðum	  á	  samskipti	  unglinga.	  

	  	  	  	  	  Ritgerðin	  skiptist	  í	  átta	  kafla.	  Í	  fyrsta	  kafla	  er	  farið	  í	  fræðilegt	  samhengi	  og	  er	  þar	  

fjallað	   um	   útinám	   og	   skólabúðir,	   skólabúðirnar	   að	   Reykjum	   og	   Ungmenna-‐	   og	  

tómstundabúðirnar	   að	   Laugum	   í	   Sælingsdal.	   Farið	  er	   yfir	   hlutverk	  þeirra,	   starfsemi	  

og	   markmið.	   Í	   öðrum	   kafla	   er	   fjallað	   um	   rannsóknir	   sem	   gerðar	   hafa	   verið	   á	  

vettvangs-‐	   og	   skólaferðum.	   Í	   þriðja	   kafla	   er	   fjallað	   um	   kenningarlegan	   grunn	  

búðanna,	   það	   er	   reynslunám	  og	   hópþróunarkenningar.	   Í	   fjórða	   kafla	   er	   fjallað	   um	  

unglingsárin	   og	   helstu	   einkenni	   þeirra.	   Í	   fimmta	   kafla	   er	   fjallað	   um	   sjálfstraust	   og	  

samskipti	   og	   í	   sjötta	   kafla	   er	   farið	   yfir	   vettvangsathugun	   sem	   framkvæmd	   var	   að	  

Laugum.	   Í	  sjöunda	  kafla	  er	  farið	  yfir	  niðurstöður	  athugunarinnar,	  og	   í	  áttunda	  kafla	  

eru	   umræður	   og	   tenging	   á	   milli	   fræðilegrar	   umfjöllunar	   og	   niðurstaðna	  

vettvangsathugunarinnar.	  	  

1 Fræðilegt samhengi 

	  	  

Við	   umfjöllun	   um	   skóla-‐	   og	   ungmennabúðir	   er	  mikilvægt	   að	   skoða	   þann	   fræðilega	  

grunn	   sem	   starfið	   byggist	   á	   og	   varðar	   starfsemi	   búðanna.	   Hér	   verður	   fjallað	   um	  

skólabúðirnar	   að	   Reykjum	   og	   Ungmenna-‐	   og	   tómstundabúðirnar	   að	   Laugum	   í	  

Sælingsdal,	  sem	  og	  hugtökin	  tómstundir	  og	  útinám	  og	  skilgreiningar	  á	  þeim.	  Einnig	  

er	  farið	  yfir	  reynslu-‐	  og	  ævintýranám	  og	  fjallað	  um	  rannsóknir	  sem	  gerðar	  hafa	  verið	  

því	   tengdar.	   Mikilvægt	   er	   að	   skoða	   hópþróunarkenningar,	   þar	   sem	   mikið	   er	   um	  

hópastarf	   í	   búðunum,	   og	   er	   góð	   samskiptafærni	   mikilvægur	   eiginleiki	   mannlegra	  

samskipta	   og	   sérstaklega	   í	   hópastarfi.	   Á	   unglingsárunum	   er	   gerð	   aukin	   krafa	   um	  

aukið	  sjálfstæði	  og	  betri	  sjálfsvitund,	  sem	  ætla	  má	  að	  komi	  með	  auknu	  sjálfstrausti,	  

en	  sterk	  tenging	  er	  á	  milli	  sjálfstrausts	  og	  samskiptafærni.	  	  

	  

1.1 Tómstundir	  

Erfitt	   hefur	  þótt	   að	   skilgreina	  hugtakið	   tómstundir	  og	  hefur	   ekki	   verið	  opinberlega	  

ein	   skilgreining	   á	  því.	   Í	   skýrslu	  Menntamálaráðuneytisins	   (2003)	   er	   fjallað	  um	   skylt	  

hugtak,	  eða	  félags-‐	  tómstundastarf,	  og	  þar	  segir:	  	  

	  	  

Hugtakið	   félags-‐	   og	   tómstundastarf	   vísar	   til	   skipulagðrar	   starfsemi	  

sem	   fram	   fer	   innan	   samtaka	   og	   hreyfinga	   þar	   sem	   þátttakendur	   starfa	  

saman	   í	   frístundum	   sínum	  að	  hugsjónum,	  markmiðum	  og	   áhugamálum	  

sem	  þeir	   sjálfir	  meta	   að	   verðleikum.	   Þessi	   starfsemi	   getur	   verið	   á	   sviði	  

útivistar,	  trúarlegrar	  starfsemi	  og	  stjórnmála	  svo	  eitthvað	  sé	  nefnt.	  

	  	  

Samkvæmt	  Vöndu	  Sigurgeirsdóttur	  (2010)	  eiga	  tómstundir	  sér	  stað	  í	  frítíma	  fólks.	  

Skilgreining	  hennar	  á	  tómstundum	  er	  svohljóðandi:	  

	  

Tómstundir	   eru	   athöfn,	   hegðun	   eða	   starfsemi	   sem	   á	   sér	   stað	   í	  

frítímanum	   og	   flokkast	   sem	   tómstundir	   að	   ákveðnum	   skilyrðum	  

uppfylltum.	   Þau	   skilyrði	   eru	   að	   einstaklingurinn	   líti	   sjálfur	   á	   að	   um	  

tómstundir	   sé	  að	   ræða.	  Að	  athöfnin,	  hegðunin	  eða	  starfsemin	  sé	   frjálst	  

val	  og	  hafi	  í	  för	  með	  sér	  ánægju	  og	  jákvæð	  áhrif.	  

	  

	  	  	  	  	  Samkvæmt	   þessum	   skilgreiningum	   á	   hugtakinu	   tómstundir	   og	   á	   félags-‐	   og	  

tómstundastarfi,	   geta	   bæði	   skólabúðirnar	   að	   Reykjum	   og	   Ungmenna-‐	   og	  

tómstundabúðirnar	   að	   Laugum	   í	   Sælingsdal	   fallið	   hér	   undir,	   þó	   að	   þar	   fari	   einnig	  

fram	  	  hefðbundið	  nám.	  Unglingar	  dvelja	  þar	  í	  frístundum	  sínum	  þrátt	  fyrir	  að	  þau	  fari	  

einnig	   á	   námskeið.	   Í	   ungmenna-‐	   og	   tómstundabúðunum	   eru	   námskeiðin	   á	   milli	  

klukkan	  9	  og	  5	  á	  daginn	  og	  svo	  er	  frjáls	  tími.	  Kvölddagskrá	  byrjar	  upp	  úr	  klukkan	  20	  

og	  er	  unglingunum	  frjálst	  að	  mæta	  á	  þann	  dagskrárlið.	  Enginn	  er	  skyldugur	  til	  þess	  að	  

fara	   og	   dvelja	   í	   skólabúðunum	   né	   í	   ungmenna-‐	   og	   tómstundabúðunum	   þó	   að	  

vissulega	   séu	   unglingarnir	   hvattir	   til	   þess.	   Á	   Reykjum	   og	   að	   Laugum	   er	   stundað	  

formlegt	  og	  óformlegt	  nám	  sem	  og	  tómstundastarf.	  Hér	  á	  eftir	  er	  nánari	  umfjöllun	  

um	  starfsemina	  þar.	  	  

	  

1.2 Útinám	  og	  skólabúðir	  

Skólabúðir	  eiga	  sér	  nokkuð	  langa	  sögu	  á	  Norðurlöndunum,	  en	  árið	  1929	  hófu	  Danir	  

starfsemi	   skólabúða	   sinna	   og	   Norðmenn	   hófu	   skólabúðastarfsemi	   sína	   árið	   1930.	  

Árið	   1960	   settu	   Svíar	   skólabúðir	   á	   legg	   og	   Finnar	   stofnuðu	   sínar	   árið	   1970	  

(Menntamálaráðuneytið,	  1988).	  	  

	  	  	  	  	  Skólabúðir	  hafa	  ekki	  verið	  skilgreindar	  með	  formlegum	  hætti,	  en	  ef	  rýnt	  er	  í	  orðið	  

sjálft	  þá	  eru,	  samkvæmt	  íslenskri	  orðabók,	  búðir	  skilgreindar	  sem	  tjald	  eða	  skáli,	   til	  

bráðabirgða.	  	  Sumarbúðir	  á	  Íslandi	  hafa	  verið	  starfræktar	  frá	  árinu	  1923	  í	  Vatnaskógi	  

á	  vegum	  KFUM	  og	  KFUK,	  og	  síðan	  þá	  hafa	   fjölmargar	  sumarbúðir	  bæst	  við	   (KFUM,	  

1999).	  Samkvæmt	  snöru.is	  (e.d.)	  eru	  sumarbúðir	  skilgreindar	  sem	  dvalarstaður	  hóps	  

að	  sumarlagi,	  til	  dæmis	  æskulýðsstarfsemi.	  Ekki	  er	  til	  nein	  skilgreining	  á	  ungmenna-‐	  

og	   tómstundabúðum	  né	   á	   skólabúðum	  á	   íslensku,	   en	  ætla	  má	   að	   skilgreiningin	   sé	  

svipuð	  og	  á	  sumarbúðum	  nema	  hvað	  starfsemin	  er	  ekki	  bundin	  við	  eina	  árstíð1.	  	  

	  	  	  	  	  Í	  íslensku	  samfélagi	  er	  það	  vel	  þekkt,	  að	  börn	  og	  unglingar	  sem	  hafa	  lent	  í	  vanda	  

séu	   sendir	   í	   sveit.	   Hefur	   það	   verið	   talið	   þroskavænlegt	   að	   vinna	   í	   sveit	   til	   þess	   að	  

kynnast	  öðrum	  atvinnu-‐	  og	  lifnaðarháttum,	  ásamt	  því	  að	  börnin	  og	  unglingarnir	  læri	  

að	   vera	   ekki	   einungis	   upp	   á	   foreldra	   sína	   komnir	   (Sigrún	   Júlíusdóttir,	   2002:43).	   Af	  

þessu	  má	  ætla,	  að	   Íslendingar	  hafi	  einnig	  talið	  það	  þroskavænlegt,	  að	  senda	  börn	   í	  

sumarbúðir	   til	   þess	   að	   læra	   að	   vera	   ekki	   háðir	   foreldrum	   sínum,	   að	   hugsa	   um	   sig	  

sjálf,	   fötin	   sín,	   farangur	  og	  sínar	  vistarverur.	   Í	   sumarbúðum	  er	  meiri	  áhersla	   lögð	  á	  

leiki,	   tómstundir	  og	  samveru	  heldur	  en	  vinnu	  eins	  og	   í	  sveitinni,	  og	  því	  má	  ætla	  að	  

sumarbúðir	  séu	  góður	  kostur	  til	  þess	  að	  venja	  börn	  við	  að	  sofa	  á	  ókunnugum	  stöðum	  

án	  foreldra,	  án	  þess	  þó	  að	  þau	  þurfi	  að	  stunda	  vinnu.	  	  

	  	  	  	  	  Nám	  á	  sér	  stað	  víða	  og	  maður	  lærir	  svo	  lengi	  sem	  maður	  lifir.	  Nám	  á	  sér	  stað	  við	  

mismunandi	  aðstæður	  og	  getur	  verið	  í	  mismunandi	  formi.	  Oft	  er	  litið	  svo	  á	  að	  nám	  

eigi	  sér	  einungis	  stað	  við	  lestur	  bóka	  eða	  innan	  veggja	  skólastofunnar,	  en	  svo	  er	  ekki,	  

við	  lærum	  mikið	  af	  reynslu	  okkar	  og	  athöfnum.	  	  

	  	  	  	  	  Hægt	  er	   skipuleggja	  nám	  á	  mismunandi	  máta	  og	  getur	  það	  verið	   formlegt	  nám,	  

sem	  á	  sér	  stað	  innan	  veggja	  skólastofunnar	  og	  á	  við	  ólík	  stig	  náms	  svo	  sem	  grunn-‐,	  

framhalds-‐	   og	   háskólanám.	   Helsta	   einkenni	   formlegs	   náms	   er	   að	   því	   lýkur	   með	  

prófum	  og	  þegar	  að	  einu	  stigi	  er	  lokið	  er	  hægt	  að	  hefja	  nám	  á	  því	  næsta.	  Óformlegt	  

nám	  er	  nám	  sem	  stundað	  er	  utan	  hefðbundins	  skólakerfis	  og	  má	  þar	  nefna	  námskeið	  

eða	   námsflokka,	   þar	   sem	   viðkomandi	   fær	   staðfestingu	   eða	   viðurkenningu	   við	   lok	  

námsins,	   en	   oft	   er	   ekki	   hægt	   að	   nýta	   það	   inn	   í	   formlegt	   nám.	   Óformlegt	   nám	   er	  

skipulagt	   af	   leiðbeinanda	   og	   kennara	   og	   hefur	   fyrirfram	   ákveðna	   uppbyggingu.	  

Formlaust	   nám	   fer	   fram	   alla	   lífsgönguna,	   þar	   sem	   maður	   lærir	   án	   þess	   að	   fá	  

viðurkenningu	  eða	  aðra	  staðfestingu	  á	  að	  hafa	  lært	  um	  efnið.	  Formlaust	  nám	  getur	  

átt	  sér	  stað	  á	  mismunandi	  hátt	  með	  mismunandi	  leiðbeinendum	  svo	  sem	  í	  gegnum	  

jafningja,	   fjölskyldu	   eða	   í	   tómstundastarfi	   (Jakob	   Frímann	   Þorsteinsson,	   2011:14-‐
                                                        

 

 

 
1 Erfitt	  er	  að	  finna	  skilgreiningar	  fyrir	  bæði	  skólabúðir	  og	  ungmenna-‐	  og	  tómstundabúðir.	  Það	  er	  

ekki	  til	  nein	  skilgreining	  á	  íslensku.	  Hér	  í	  þessari	  ritgerð	  mun	  yfirheitið	  vera	  skólabúðir	  þar	  sem	  báðir	  
staðir	  eru	  sóttir	  á	  skólatíma	  og	  á	  vegum	  skóla	  ásamt	  því	  að	  kennarar	  eru	  fararstjórar. 

15).	  Að	  því	  sögðu	  tel	  ég	  að	  útinám	  geti	  verið	  formlegt,	  óformlegt	  og	  einnig	  formlaust	  

nám.	   Nicholas	   P.	   Gair	   (1997:2)	   skilgreinir	   útinám	   sem	   „hugtak	   sem	   nær	   yfir	   allar	  

fræðandi	  athafnir	  sem	  fram	  fara	  undir	  berum	  himni	  hvort	  sem	  það	  er	  innan	  þéttbýlis	  

eða	   í	   dreifbýli	   og	   hvort	   sem	   það	   er	   í	   byggðu	   umhverfi	   eða	   villtu	   umhverfi”.	   Í	  

ungmenna-‐	  og	  tómstundabúðunum	  að	  Laugum	  í	  Sælingsdal	  eru	  námskeiðin	  byggð	  á	  

óformlegu	  námi	  og	  útinámi,	  en	  svo	  á	  formlaust	  nám	  sér	  alltaf	  stað	  að	  mínu	  mati.	   Í	  

skólabúðunum	  að	  Reykjum	  í	  Hrútafirði	  fer	  fram	  formlegt	  nám	  sem	  og	  óformlegt,	  en	  

einnig	   er	   mikið	   um	   útinám	   þar	   sem	   farið	   er	   í	   fjöruferðir,	   bátsferðir	   og	   íþróttir	  

stundaðar	  undir	  berum	  himni.	  	  

	  	  	  	  	   Rickinson	   og	   fl.	   (2004:25)	   segja	   í	   skilgreiningu	   sinni	   að	   hugtakið	   úti-‐	   og	  

ævintýranám	   (e.	   outdoor	   adventure	   education)	   „nái	   yfir	   fjölbreytta	   starfsemi.	   Þar	  

má	   nefna	   sumarbúðir,	   skólabúðir,	   ferðir	   um	   óbyggðir	   sem	   og	   vettvangsferðir.	   Slík	  

starfsemi	  fer	  yfirleitt	  fram	  á	  svæðum	  í	  töluverðri	  fjarlægð	  frá	  heimilum	  þátttakenda,	  

þrátt	  fyrir	  að	  starfsemin	  geti	  farið	  fram	  hvar	  sem	  er	  og	  jafnvel	   í	  eða	  við	  skóla‟.2	  	  Til	  

þess	  að	  varpa	  ljósi	  á	  starfsemi	  af	  þessum	  toga	  verður	  fjallað	  um	  skólabúðir	   í	  næsta	  

kafla.	  

	  	  

1.3 Skólabúðir	  að	  Reykjum	  í	  Hrútafirði	  

Árið	  1987	  hófst	  undirbúningur	  að	  stofnun	  skólabúðanna	  að	  Reykjum	  í	  Hrútafirði	  og	  

tóku	   þær	   til	   starfa	   haustið	   1988.	   Undirbúningurinn	   fólst	   í	   því	   að	   skoða	   skólabúðir	  

erlendis	  frá	  ásamt	  því	  að	  nýta	  reynslu	  þeirra	  kennara	  og	  aðila	  sem	  höfðu	  áður	  komið	  

að	   skólabúðum.	   Frá	   upphafi	   hefur	   verið	   miðað	   við	   vikudvöl	   fyrir	   krakkana	   og	  

hefðbundið	   skólahald	   lagt	   niður	   á	   meðan	   á	   dvöl	   þeirra	   stendur	  

(Menntamálaráðuneytið,	  1988:3).	  	  

	  	  	  	  	   Skólabúðirnar	   eru	   ætlaðar	   fyrir	   börn	   í	   7.	   bekk	   grunnskóla.	   Markmið	   þeirra	   er	  

svipað	   og	   markmið	   grunnskólanna	   (Skólabúðirnar	   í	   Reykjaskóla,	   e.d.)	   og	   lögð	   er	  

                                                        

 

 

 
2 Erfitt	  er	  að	  finna	  skilgreiningu	  sem	  á	  við	  bæði	  skóla-‐	  og	  ungmenna	  og	  tómstundabúðir	  og	  hentar	  

vel	   til	   útskýringar.	   Þessi	   skilgreining	  nær	   yfir	  mjög	   fjölbreytta	   starfsemi	  og	   tel	   ég	  hana	  ná	   yfir	   bæði	  
skólabúðir	  og	  ungmenna-‐	  og	  tómstundabúðir. 

áhersla	  á	  uppeldis-‐	  og	  félagsleg	  markmið.	  Þar	  er	  stefnt	  að	  því	  að	  auka	  samstöðu	  og	  

samvinnu	  á	  milli	  kennara	  og	  nemenda	  en	  umsjónarkennari	  bekkjarins	  fer	  alltaf	  með	  

að	  Reykjum.	  Einnig	  er	   stefnt	  að	  því	   að	  þroska	   sjálfstæði	  nemenda,	  auka	   félagslega	  

aðlögun,	   auka	   athyglisgáfu	   nemenda,	   ásamt	   því	   að	   kynna	   þá	   fyrir	   nýju	   umhverfi,	  

ólíkum	   lífsmáta	  og	  örva	   löngun	  nemenda	   til	  þess	  að	   rannsaka	  umhverfi	   sitt.	  Eitt	  af	  

aðalmarkmiðum	  skólabúðanna,	  og	  hefur	  verið	  frá	  upphafi,	  er	  að	  venja	  nemendur	  við	  

að	  dvelja	  fjarri	  foreldrahúsum,	  að	  sofa	  á	  ókunnugum	  stað,	  sjá	  um	  sig	  og	  hafa	  reglu	  á	  

fötum	   sínum	   og	   herbergi.	   Við	   það	   njóta	   nemendur	   aðstoðar	   frá	   sínum	  

bekkjarkennara	   og	   starfsfólki	   skólabúðanna	   (Skólabúðirnar	   í	   Reykjaskóla,	   e.d.,	  

Menntamálaráðuneytið,	  1988:9).	  	  	  	  	  	  	  	  	  	  	  

	  	  	  	  	   Í	  skólabúðunum	  er	  boðið	  upp	  á	  fjölbreytt	  verkefni.	  	  Farið	  er	   í	  bátsferðir	  þar	  sem	  

nemendur	   læra	   um	   öryggisreglur	   og	   fleira	   sem	   tengist	   bátum,	   farið	   er	   á	  

Byggðasafnið	   að	   Reykjum	   þar	   sem	   fjallað	   er	   um	   hákarlaveiðar,	   og	   myndaverkefni	  

leyst	   sem	   tengist	   hlutum	   á	   safninu.	  Nemendum	  er	   kennt	  mikilvægi	   þess	   að	   borða	  

hollan	  og	  góðan	  mat,	  þau	   læra	  um	  fjármál,	  halda	  kvöldvökur	  og	  stunda	   íþróttir,	  en	  

mikil	  áhersla	  er	   lögð	  á	   iðkun	   íþrótta	  bæði	   inni	  og	  úti.	  Farið	  er	   í	   stöðvaleik	  þar	   sem	  

nemendur	   fræðast	   um	   Reykjatanga	   og	   sagðar	   sögur	   frá	   herstöðinni	   sem	   þar	   var.	  

Náttúrufræði	   er	   í	   hávegum	   höfð	   og	   farið	   er	   í	   fjöruferðir	   og	   lífríkið	   þar	   rannsakað	  

(Skólabúðirnar	   í	  Reykjaskóla,	  e.d.).	  	  Skólabúðirnar	  að	  Reykjum	  eru	  eins	  og	  fyrr	  segir	  

tengdar	  markmiðum	  grunnskóla	  og	  eru	  tengdar	  því	  námsefni	  sem	  krakkarnir	   læra	   í	  

skólanum.	  	  

	  	  	  	  	   Að	   mínu	   mati	   er	   dvöl	   í	   skólabúðum	   þroskandi	   og	   eflandi	   fyrir	   sjálfstraust	   og	  

sjálfstæði	  unglingana.	  Starfsemi	  skólabúðanna	  að	  Reykjum	  er	  að	  mörgu	   leyti	   tengd	  

starfsemi	   grunnskólanna,	   en	   ég	   tel	   að	   leggja	  mætti	  meiri	   áherslu	   á	   tómstundir	   og	  

mikilvægi	  þeirra	  ásamt	  óformlegra	  námi.	  Nemendurnir	  sem	  dvelja	  að	  Reykjum	  eiga	  

unglingsárin	   framundan.	   Eins	   og	   fram	   kom	   í	   inngangi	   þessarar	   ritgerðar,	   geta	  

tómstundir	  hjálpað	  unglingum	  til	  að	  átta	  sig	  á	  hverjir	  þeir	  eru	  og	  að	  tjá	   tilfinningar	  

sínar.	  Ég	  tel	  að	  til	  þess	  að	  hafa	  áhrif	  þurfi	  að	  byrja	  snemma	  og	  eru	  skólabúðirnar	  að	  

Reykjum	  góður	  grundvöllur	  að	  mínu	  mati	  til	  þess	  að	  kynna	  mismunandi	  tómstundir	  

fyrir	  unglingunum.	  	  	  

	  	  	  	  	   Í	   Ungmenna-‐	   og	   tómstundabúðunum	   að	   Laugum	   í	   Sælingsdal	   er	   farið	   yfir	  

óformlegra	   nám	   og	   meira	   farið	   í	   tómstundir	   en	   í	   skólabúðunum.	   Þær	   hafa	   þá	  

sérstöðu	   að	   vinna	   að	   því	   að	   efla	   sjálfstraust	   og	   félagsfærni	   nemendanna.	   Í	   næsta	  

kafla	  er	  nánari	  umfjöllun	  um	  þær. 	  

 

1.4 Ungmenna-‐	  og	  tómstundabúðir	  Ungmennafélags	  Íslands	  	  

Ungmenna-‐	   og	   tómstundabúðirnar	   að	   Laugum	   í	   Sælingsdal	   eru	   einu	  

ungmennabúðirnar	   sem	   starfræktar	   eru	   hér	   á	   landi.	   Þær	   eru	   samstarfsverkefni	  

Dalabyggðar,	  áhugahóps	  um	   framtíð	  Lauga	  og	  Ungmennafélags	   Íslands	  og	  eru	  þær	  

ætlaðar	   nemendum	   9.	   bekkjar	   grunnskóla.	   Starf	   búðanna	   byggist	   á	   fjórum	  

meginstoðum,	   sem	   eru	   menning,	   félagsfærni,	   útivist	   og	   hreyfing.	   (Ungmenna-‐	   og	  

tómstundabúðir	  Ungmennafélags	  Íslands	  ,	  e.d.).	  

	  	  	  	  	   Á	   heimasíðu	   ungmennabúðanna	   er	   farið	   yfir	   hver	   aðalmarkmið	   ungmenna-‐	   og	  

tómstundabúðanna	  eru	  og	  þar	  segir:	  „að	  auka	  sjálfstraust	  unglinganna,	  þjálfa	  þau	   í	  

að	  koma	  fram	  og	  segja	  skoðanir	  sínar	  ásamt	  því	  að	  verða	  færari	  í	  umræðum	  um	  mál	  

sem	  brenna	  á	  þeim,	  að	  þau	  öðlist	  færni	  í	  félagsstörfum	  og	  haldi	  jafnvel	  áfram	  í	  þeim	  

þegar	  heim	  er	  komið,	  að	  þau	  læri	  tillitssemi,	  umburðarlyndi	  og	  ábyrgð‟	  (Ungmenna-‐	  

og	  tómstundabúðir	  Ungmennafélags	  Íslands,	  2011.).	  

	  	  	  	  	   Fulltrúar	   skóla	   geta	   sótt	   um	   að	   koma	  og	   dvelja	   í	   fjóra	   heila	   daga.	  Dvölin	   er	   frá	  

mánudegi	  til	  föstudags	  og	  er	  unnið	  að	  ýmsum	  verkefnum	  meðan	  á	  dvölinni	  stendur.	  

Nemendur	  sækja	  ýmis	  námskeið	  á	  þessum	  tíma	  þar	  sem	  forvarnir	  og	  samskipti	  eru	  í	  

brennidepli.	  Einnig	  er	  farið	  í	  tómstundir,	  íþróttir,	  útivist	  og	  fleira.	  	  

	  	  	  	  	  Nemendum	  ber	  að	  fara	  eftir	  reglum	  ungmenna-‐	  og	  tómstundabúðanna	  og	  ein	  af	  

þeim	  er	  sú	  að	  ekki	  má	  vera	  með	  gsm-‐síma,	   leikja-‐	  eða	  spjaldtölvur	  eða	  önnur	   tæki	  

sem	   hægt	   er	   að	   tengja	   ,,inter”-‐netinu.	   Unglingar	   í	   dag	   verða	   fyrir	   miklu	   áreiti	   í	  

samfélaginu	   í	   gegnum	   tölvur,	   fjölmiðla,	   farsíma	   og	   fleira,	   en	  meðan	   á	   dvöl	   þeirra	  

stendur	  er	  þeim	  kippt	  út	  úr	  því	  áreiti.	  	  

	  	  	  	   	  Við	   komu	   á	   mánudegi	   í	   ungmennabúðirnar	   er	   búið	   að	   setja	   upp	   dagskrá	   fyrir	  

vikuna.	  Unglingunum	  er	  skipt	  í	  hópa	  sem	  þau	  eru	  í	  á	  meðan	  á	  dvöl	  þeirra	  stendur,	  og	  

fylgja	  þau	  sínum	  hópi	  á	  námskeið	  vikunnar	  og	  keppa	  við	  hina	  hópana	  um	  stig,	  sem	  

hægt	  er	  afla	  hópnum	  í	  skipulögðum	  tímum	  sem	  og	  í	  frjálsa	  tímanum.	  

	  	  	  	  	   Námskeið	   ungmennabúðanna	   eru	   fjölbreytt	   og	   markmiðin	   með	   þeim	   eru	  

mismunandi,	   en	   með	   þeim	   öllum	   er	   stefnt	   að	   aðalmarkmiðum	   búðanna.	   Á	  

námskeiðunum	  opnast	  ný	  tækifæri	  fyrir	  unglingana	  til	  þess	  að	  læra	  um	  efni	  sem	  ekki	  

er	  kennt	   innan	  veggja	   skólastofunnar,	  efni	   sem	  gagnast	  unglingunum	  vel	  og	   stuðla	  

að	  auknum	  þroska.	   Sem	  dæmi	  má	  nefna	  Kompás,	  þar	   sem	  nemendur	   spá	   í	   hverjir	  

þeir	  eru,	  og	  á	  hvaða	  hátt	  þau	  eru	  ólík,	  en	  um	  leið	  mjög	  svipuð	  hvert	  öðru.	  Dagskráin	  

er	  byggð	  upp	  með	  ákveðna	  stígandi	   í	  huga.	  Námskeiðin	  byrja	  frekar	  rólega,	  og	  sem	  

dæmi	  má	   nefna,	   að	   fyrir	   fyrsta	   námskeiðið	   á	  mánudegi	   er	   farið	   í	   ísbrjót,	   þar	   sem	  

nemendurnir	  og	  leiðbeinandinn	  kynna	  sig.	  Strax	  á	  eftir	  eða	  síðar	  um	  daginn	  er	  farið	  í	  

tíma	  sem	  heitir	  að	  vera	  í	  félagi,	  sem	  felur	  í	  sér	  að	  þá	  er	  hópurinn	  formlega	  stofnaður,	  

búin	  til	  fáni,	  veggspjald	  og	  einkennismerki	  hópsins,	  reglur	  hópsins	  samdar,	  markmið	  

hans	   skilgreind	   og	   formaður	   og	   varaformaður	   kosnir.	   Þessir	   tveir	   tímar	   stuðla	   að	  

myndun	   hópsins	   og	   síðar	   fara	   nemendurnir	   að	   vinna	   í	   nýstofnuðum	   hópnum	   og	  

vinna	   í	   og	  með	  honum	  út	   vikuna.	  Dæmi	   um	  dagskrá	  má	   sjá	   í	   viðauka	   1	   og	   frekari	  

upplýsingar	  um	  námskeiðin	  og	  markmið	  þeirra	  má	  sjá	  í	  viðauka	  2.	  

	  	  	  	  	   Að	   mínu	   mati	   eykur	   hópavinna	   félagsfærni	   og	   hafa	   rannsóknir	   sýnt	   að	  

vettvangsheimsóknir	  og	  skólaferðalög	  geti	  haft	  ótvíræð	  áhrif	  á	  börn	  og	  unglinga	   til	  

góðs.	   Bæði	   skólabúðirnar	   að	   Reykjum	   og	   ungmenna-‐	   og	   tómstundabúðirnar	   að	  

Laugum	  hafa	  það	  að	  markmiði	  að	  auka	  og	  þroska	  sjálfstæði,	  bæta	  félagslega	  aðlögun	  

og	  að	  þátttakendur	   læri	   tillitssemi,	  umburðarlyndi	  og	  ábyrgð.	  Rannsóknir	  hafa	  sýnt	  

að	   þessir	   þættir	   eflast	   við	   vettvangsheimsóknir	   og	   skólaferðalög	   og	   verða	  

rannsóknum	  gerð	  nánari	  skil	  í	  kafla	  tvö.	  	  

2 Rannsóknir	  á	  úti-‐	  og	  ævintýranámi	  

	  	  

Þær	  rannsóknir	  sem	  gerðar	  hafa	  verið	  á	  vettvangsheimsóknum	  og	  skólaferðalögum	  

(e.	  outdoor	  education	  visit)	  og	  vettvangsvinnu	  (e.	  fieldwork)	  nemenda	  hafa	  leitt	  í	  ljós	  

að	   áhrif	   þeirra	   eru	   ótvíræð.	   Í	   þessari	   ritgerð	   eru	   þessi	   tvö	   svið	   sameinuð	   í	   eitt	   og	  

nefnast	  hér	  eftir	   skólaferðalög,	   sem	  samræmist	  betur	   íslenskri	  málnotkun	  að	  mínu	  

mati.	  	  

	  	  	  	  	   Niðurstöður	   sýndu	   að	   skólaferðalög	   sem	   eru	   vel	   skipulögð,	   með	   hæfum	  

leiðbeinendum	  og	  þar	  sem	  nemendur	  hafa	  nýtt	   reynslu	  sína,	  hjálpa	  nemendum	  að	  

þróa	   áfram	  hæfileika	   sína	   og	   þeir	   læra	   að	  meta	   gildi	   kennslustofunnar.	   Þrír	   helstu	  

kostir	   vettvangsferða	   og	   skólaferðalaga	   eru	   jákvæð	   áhrif	   á	   langtímaminni,	  

einstaklingsþroski	  og	  aukin	  félagsfærni,	  ásamt	  því	  að	  styrking	  verður	  á	  vitsmuna-‐	  og	  

tilfinningaþroska,	  sem	  jafnframt	  hefur	  áhrif	  á	  hvort	  annað	  (Rickinson	  o.fl.,	  2004:20).	  	  

	  	  	  	  	   Í	   samantekt	   á	   150	   rannsóknum	   sem	   gerðar	   hafa	   verið	   í	   Englandi	   og	   í	  

Bandaríkjunum	  sýndu	  niðurstöður	  að	  félagsfærni	  einstaklinga	  jókst	  sem	  og	  samvinna	  

innan	   hópa,	   ásamt	   því	   að	   börn	   og	   unglingar	   sem	   mættu	   á	   staðinn	   með	   jákvætt	  

viðhorf	   gagnvart	   dvölinni	   fóru	   heim	   með	   enn	   jákvæðara	   viðhorf.	   Einnig	   sýndu	  

niðurstöður	   að	   þau	   samvinnuverkefni	   sem	   nemendurnir	   tóku	   þátt	   í	   höfðu	   jákvæð	  

áhrif	  á	  samvinnuhæfileika	  þeirra,	  leiðtogafærni,	  hvatningu,	  þrautseigju,	  áreiðanleika	  

og	  frumkvæði	  (Rickinson	  o.fl.,	  2004:23).	  	  	  

	  	  	  	  	  Rannsóknir	  sem	  þessar	  hafa	  leitt	  í	   ljós	  að	  úti-‐	  og	  ævintýranám	  getur	  haft	  jákvæð	  

áhrif	   á	   sjálfsvitund,	   viðhorf	   og	   trú	   unglinga	   á	   sjálfa	   sig.	   Við	   mat	   á	   úrræðum	   fyrir	  

unglinga	  í	  afbrotum	  kom	  í	  ljós	  að	  úti-‐	  og	  ævintýranám	  hafði	  jákvæð	  áhrif	  á	  sjálfstæði,	  

sjálfstraust	  og	  sjálfskilning,	  og	  kom	  í	  ljós	  að	  námið	  hafði	  langvarandi	  áhrif	  á	  þann	  hóp	  

(Rickinson	  o.fl.,	  2004:27).	  	  

	  	  	  	  	   Niðurstöður	   þessar	   sýna	   að	   skólaferðalög	   með	   jafningjum	   hafa	   góð	   áhrif	   á	  

félagsfærni	   unglinga,	   samvinnu	   innan	   hópa	   og	   samvinnuhæfileika,	   leiðtogafærni,	  

þrautseigju,	  áreiðanleika	  og	  frumkvæði,	  ásamt	  því	  að	  efla	  sjálfstraust	  og	  sjálfsvitund.	  

Að	  fara	  úr	  sínu	  venjulega	  umhverfi,	  að	  reyna	  á	  sig	  við	  nýjar	  aðstæður,	  hefur	  að	  mínu	  

mati	  góð	  áhrif	  á	  sjálfstraust	  og	  sjálfsvitundina.	  Þá	  kemur	   í	   ljós	  hvernig	  maður	  getur	  

tekið	  á	  aðstæðunum	  og	  því	  sem	  gerist	  í	  nýju	  umhverfi	  og	  unnið	  svo	  úr	  reynslu	  sinni.	  

Þegar	  unnið	  er	  í	  hóp	  eins	  og	  gert	  er	  í	  ungmenna-‐	  og	  tómstundabúðunum	  má	  ætla	  að	  

samvinna	  og	  samvinnuhæfileikar	  eflist	  sem	  og	  leiðtogafærni	  og	  að	  taka	  frumkvæði.	  	  	  	  

	  	  	  	  	  Niðurstöður	   rannsóknanna	   undirstrika	   að	   markmið	   ungmenna-‐	   og	  

tómstundabúðanna	   séu	   raunhæf,	   sem	   sagt	   að	   efla	   sjálfstraust	   unglinganna,	   þjálfa	  

þau	   í	   framkomu	   og	   færni	   í	   félagsstörfum,	   ásamt	   því	   að	   sýna	   tillitssemi,	  

umburðarlyndi	  og	  ábyrgð,	  og	  einnig	  að	  hægt	  sé	  að	  vinna	  að	  markmiðunum	  í	  hverri	  

viku.	  Að	  mínu	  mati	  mætti	  vinna	  á	  markvissari	  hátt	  með	  skólaferðalög	  til	  þess	  að	  ná	  

fram	  þeim	  áhrifum	  sem	  rannsóknirnar	  benda	  til	  að	  megi	  ná.	  Ennfremur	  mætti	  bæta	  

við	  skipulögðum	  ferðum	  eins	  og	  í	  skóla-‐	  og	  ungmennabúðirnar	  hjá	  öðrum	  árgöngum	  

grunnskólans	   til	   þess	   að	   vinna	   að	   slíkum	   áhrifum,	   en	   þess	   ber	   að	   geta	   að	   gæði	  

starfsins	  og	  árangur	  haldast	  í	  hendur.	  	  

3 Kenningarlegur	  grunnur	  skóla-‐	  og	  ungmennabúða	  

	  	  

Tómstunda-‐	   og	   félagsstarf	   byggist	   almennt	   á	   kenningum	   og	   hugtökum	   um	  

félagsmótun.	  Skilgreiningar	  á	  hugtökum	  og	  umfjöllun	  um	  kenningar	  eru	  mikilvægar	  

fyrir	  fræðilega	  umfjöllun.	  Nokkrir	  af	  helstu	  kenninga-‐	  og	  hugtakasmiðum	  tómstunda-‐	  

og	  félagsmálafræða	  eru	  Erik	  H.	  Erikson,	  Vygotsky,	  John	  Dewey,	  David	  A.	  Kolb,	  Bruce	  

W.	   Tuckman,	   Arne	   Sjölund	   og	   Eleanor	   Duckworth.	   Kenningar	   þeirra	   eiga	   vel	   við	  

umfjöllunarefni	   ritgerðarinnar	   og	   tengjast	   starfsemi	   ungmenna-‐	   og	  

tómstundabúðanna	  vel,	  þar	  sem	  unnið	  er	  með	  unglinga,	  reynslunám,	  hópaþróun	  og	  

frumkvæði.	   Með	   því	   að	   rýna	   í	   kenningar	   og	   hugtök	   fæst	   betri	   skilningur	   á	   starfi,	  

tilgangi	  og	  hlutverki	  ungmenna-‐	  og	  tómstundabúðanna.	  

	  	  	  	  	  Í	   þessum	  kafla	   er	   fjallað	   um	   kenningarlegan	   grunn	   skóla-‐	   og	   ungmennabúða	  og	  

verður	   fyrst	   fjallað	  um	   reynslu	  og	  ævintýranám,	   en	  þessi	   tvö	  hugtök	   skarast	   sífellt	  

meira	  og	  eru	  bæði	  hugtökin	  notuð	  í	  starfsemi	  skóla-‐	  og	  ungmennabúðanna.	  Einnig	  er	  

fjallað	   um	  hópþróunarkenningar	   sem	  og	   aðrar	   námskenningar,	   þar	   sem	  áhersla	   er	  

lögð	  á	  að	  leggja	  sinn	  eiginn	  skilning	  í	  efnið	  og	  læra	  af	  samskiptum	  við	  aðra.	  

	  	  

3.1 Reynslu-‐	  og	  ævintýranám	  

Reynslunámskenningar	  eru	  mikið	  notaðar	  í	  starfi	  ungmenna-‐	  og	  tómstundabúðanna.	  

Hugtakið	  reynsla	  (e.	  experience)	  er	  samkvæmt	  Dewey	  grundvallarhugtak	  í	  heimspeki	  

og	  allri	  umfjöllun	  um	  forsendur	  og	  markmið	  náms.	  Reynsla	  getur	  verið	  bæði	  jákvæð	  

og	  neikvæð	  og	  er	  þá	  ekki	  verið	  að	   tala	  um	  notalega	  eða	  ónotalega	   reynslu,	  heldur	  

hvaða	   langtímaáhrif	   reynsla	   mun	   hafa	   (Ólafur	   Páll	   Jónsson,	   2010:21,	   Panicucci,	  

2007:34).	  	  

	  	  	  	  	  Lögð	  er	  áhersla	  á	  að	  þátttakendur	  taki	  þátt	  í	  náminu	  og	  að	  þeir	  séu	  skapandi	  en	  

eigi	   ekki	   eingöngu	   að	   sitja	   kyrrir	   og	   hlusta	   (Árni	   Guðmundsson,	   2007:27).	   Kenning	  

Dewey	   á	   vel	   við	   ungmenna-‐	   og	   tómstundabúðirnar	   þar	   sem	   þátttakendurnir	   sitja	  

ekki	  í	  skólastofu	  og	  læra	  um	  útivist	  og	  bændastörf	  heldur	  fara	  þau	  í	  gönguferðir	  og	  í	  

heimsóknir	  á	  sveitabæi	  þar	  sem	  þau	  kynnast	  réttum	  handtökum.	  Að	  læra	  af	  reynslu	  

verður	  þegar	  einstaklingur	  lærir	  af	  afleiðingum	  eigin	  athafna	  og	  finnur	  orsakatengsl	  á	  

milli	   afleiðinga	   og	   athafna.	   Samkvæmt	   Dewey	   er	   reynsla	   lítils	   virði	   nema	   að	   hafa	  

ígrundað,	   brugðist	   við	   og	  hugsað	  um	  orsakir	   og	   afleiðingar	   og	  með	  því	   að	   ígrunda	  

geta	  einstaklingar	  tengt	  á	  milli	  orsaka	  og	  afleiðinga	  (Jóhanna	  Einarsdóttir,	  2010:59-‐

60).	  	  

	  	  	  	  	  David	  A.	  Kolb	  er	  bandarískur	  prófessor.	  Hann	  menntaði	  sig	   í	  félagssálfræði	  og	  er	  

höfundur	   námshringsins.	   Námshringurinn	   er	   algeng	   kenning	   í	   ævintýra-‐	   og	  

reynslunámi.	  Hringurinn	  snýst	  um	  hringferli	  náms	  og	  hvernig	  læra	  má	  af	  reynslunni	  

með	   því	   að	   ígrunda	   og	   fara	   yfir	   hvernig	   reynslan	   getur	   nýst	   í	   framtíðinni.	  

Námshringurinn	   samanstendur	   af	   fjórum	   þáttum.	   Fyrsti	   þátturinn	   er	   bein	   reynsla.	  

Reynslunám	  á	  sér	  stað	  á	  hverjum	  degi	  ómeðvitað	  en	  einnig	  getur	  það	  átt	  sér	  stað	  á	  

skipulagðan	  hátt	  þar	  sem	  markmiðið	  er	  að	  læra	  eitthvað	  ákveðið	  (Lucker	  og	  Nadler	  

1997:5).	  Næsti	  þáttur	  er	  ígrundun,	  þar	  veltir	  viðkomandi	  því	  fyrir	  sér	  hvað	  hann	  var	  

að	  læra	  og	  líkurnar	  á	  því	  að	  nám	  eigi	  sér	  stað	  aukast.	  Þriðji	  þátturinn	  er	  samantekt.	  

Þá	   er	   lærdómurinn	   tekinn	   saman	   og	   reynslan	   jafnvel	   heimfærð	   á	   aðrar	   aðstæður.	  

Hér	   er	   gott	   að	   spyrja:	   og	   hvað	   með	   það?,	   ásamt	   því	   að	   velta	   fyrir	   sér	   hverjar	  

afleiðingarnar	  geta	  verið.	  Fjórði	  þátturinn	  er	  úrvinnsla	  en	  þá	  er	  ígrundað	  og	  farið	  yfir	  

hvernig	   reynslan	   getur	   nýst	   viðkomandi	   í	   framtíðinni,	   helst	   í	   daglegu	   lífi	   og	  það	  er	  

það	   sem	  gerir	   reynslunám	  hagnýtt	  og	  mikilvægt.	   Ef	   þetta	  er	   ekki	   gert	   er	   líklegt	   að	  

reynslunámið	   verði	   ekki	   eins	   árangursríkt	   og	   ætla	   mætti	   (Jakob	   Frímann	  

Þorsteinsson,	  2011:72;	  Lucker	  og	  Nadler,	  1997:6).	  David	  A.	  Kolb	  setti	  skýringarmynd	  

af	  námshringnum	  upp	  á	  eftirfarandi	  hátt:	  	  

	  
Mynd	  1:	  Námshringur	  Davids	  A.	  Kolb.	  (Panicucci,	  2007:38)	  

	  	  	  	  	  Þegar	  hringnum	  er	  lokið	  þá	  er	  byrjað	  aftur	  á	  byrjuninni	  og	  unnið	  úr	  næstu	  reynslu.	  

Fólk	  verður	  sífellt	  fyrir	  nýrri	  reynslu	  í	  lífinu	  og	  gott	  er	  að	  temja	  sér	  að	  vinna	  úr	  hverri	  

reynslu	   fyrir	   sig	   og	   ígrunda	   hana.	   Úrvinnslan	   getur	   átt	   sér	   stað	   hvenær	   sem	   er	   í	  

reynslunámsferlinu	  og	  getur	  hjálpað	  til	  við	  lærdóminn	  (Lucker	  og	  Nadler,	  1997:8).	  	  

	  	  	  	  	  Námskeið	  ungmenna-‐	  og	  tómstundabúðanna	  eru	  fjölbreytt	  og	  stuðla	  eins	  og	  áður	  

sagði	  öll	  að	  mismunandi	  markmiðum.	  Reynslan	  sem	  unglingarnir	  öðlast	  við	  dvöl	  sína	  

þar	   getur	   nýst	   þeim	   í	   framtíðinni	   læri	   þau	   af	   henni.	   Það	   að	   ígrunda	   og	   fara	   yfir	  

lærdóm	  og	  reynslu	  gerir	  manni	  kleift	  að	  nýta	  sér	  námið	  enn	   frekar.	  Sem	  dæmi	  má	  

nefna	  er	  námskeiðið	  Kjarkur	  og	  þor.	  Þar	  læra	  ungmennin	  að	  halda	  ræðu,	  koma	  fram	  

og	  koma	  með	  mótsvör	  við	  ræðum	  hinna.	  Það	  er	  nám	  sem	  unglingarnir	  geta	  nýtt	  sér	  

síðar	  meir,	  og	  með	  því	  að	  ígrunda,	  tengja	  við	  fyrri	  reynslu,	  taka	  saman	  og	  heimfæra	  

reynsluna	  yfir	  á	  aðra	  reynslu,	  má	  auka	  líkurnar	  á	  að	  námskeiðið	  nýtist	  síðar.	  

	  	  	  	  	   Reynslan	   ein	   og	   sér	   er	   ekki	   næg	   til	   þess	   að	   uppfylla	   kröfur	   um	   reynslunám.	  

Nauðsynlegt	   þykir	   að	   tengja	   nýja	   reynslu	   við	   fyrri	   reynslu	   í	   gegnum	   ígrundun.	  	  

Einstaklingurinn	  þarf	  að	  skoða	  hvað	  hann	  sá,	  hvað	  hann	  fann	  og	  hvernig	  honum	  leið	  

á	  meðan	   því	   stóð	   og	  með	   því	   er	   hann	   að	   ígrunda	   reynslu	   sína	   (Lucker	   og	   Nadler,	  

1997:6).	  

	  	  	  	  	  Reynslunám	  er	  eins	  og	  áður	  sagði,	   samkvæmt	   John	  Dewey,	  að	   læra	  með	  því	  að	  

framkvæma.	   Lucker	  og	  Nadler	   (1997:xv)	   skilgreina	  einnig	   reynslunám	  og	   segja	  það	  

ganga	  út	  á	  að	  læra	  með	  framkvæmd	  og	  segja	  að	  reynsla	  sé	  ekkert	  annað	  en	  markmið	  

eða	  viðmið	  í	  lífinu,	  það	  er	  hægt	  að	  fara	  fram	  hjá	  henni,	  það	  er	  hægt	  að	  hunsa	  hana,	  

eða	  gleyma	  henni	  ásamt	  því	  að	  gera	  lítið	  úr	  henni.	  Hins	  vegar	  getur	  reynsla	  líka	  haft	  

mikil	   áhrif	   á	   einstaklinga	   og	   verið	   ákveðinn	   vendipunktur,	   sundrun,	   eða	   haft	  

hvetjandi	   áhrif	   á	   einstaklinginn	   til	   þess	   að	   gera	   meira.	   Reynsla	   er	   í	   rauninni	   bara	  

reynsla,	  en	  það	  er	  undir	  einstaklingnum	  komið	  hvernig	  hann	  vinnur	  úr	  henni,	  hvort	  

hann	   nýtir	   hana	   til	   góðs,	   ígrundar	   hana,	   hvort	   hann	   sæki	   í	   hana	   aftur	   eða	   læri	   af	  

henni.	  Allt	  er	  þetta	  undir	  hverjum	  og	  einum	  komið	  hvernig	  viðkomandi	  nýtir	  sér	  sína	  

reynslu.	  	  

	  	  	  	  	  	   Samkvæmt	   Lucker	   og	  Nadler	   (1997:3)	   fer	   fram	   reynslunám	  þegar	   einstaklingur	  

tekur	   til	   dæmis	   þátt	   í	   tómstundum	   eða	   viðburði,	  metur	   og	   ígrundar	   reynsluna	   og	  

lærir	  af	  henni.	  Það	  besta	  við	  reynslunám	  er	  þegar	  einstaklingurinn	  skilur	  betur	  það	  

sem	  hann	  á,	  það	  sem	  hann	  er	  og	  það	  sem	  hann	  getur,	  frekar	  en	  það	  sem	  hann	  er	  að	  

læra	   á	   því	   augnabliki.	   Ígrundun	   (e.	   reflection)	   er	   samkvæmt	   snöru.is	   (e.d.)	   að	  

hugleiða	   gaumgæfilega	   eða	   að	   grunda.	   Samkvæmt	   námshring	   Kolb	   er	   ígrundun	  

mikilvægur	  þáttur	  til	  þess	  að	  læra	  af	  reynslunni,	  en	  það	  að	  hugleiða	  vel	  reynslu	  sína	  

eykur	  líkurnar	  á	  að	  nám	  eigi	  sér	  stað.	  	  

	  	  	  	  	  Skilgreiningar	  á	  ævintýranámi	  og	  reynslunámi	  skarast	  vegna	  þess	  að	  ævintýranám	  

byggist	  á	  reynslunámi.	  Ævintýranám	  (e.	  adventure	  education)	  er	  hægt	  að	  skilgreina	  

sem	  nám	  sem	  er	  virkt,	  er	  aðlaðandi,	  hefur	  bein	  áhrif	  á	  einstaklinginn	  og	  afleiðingar	  

þess	   eru	   raunverulegar	   (Prouty,	   2007:4).	   Jakob	   Frímann	   Þorsteinsson	   (2011:29)	  

skilgreinir	   ævintýranám	   á	   eftirfarandi	   hátt:	   „Ævintýranám	   fer	   fram	   í	   náttúrulegu	  

umhverfi	  eða	  ósnortinni	  náttúru	  og	  miðar	  að	  því	  að	  auka	  líkamlega	  færni	  nemenda	  

og	  efla	  samskiptafærni	  þeirra	  í	  útiverkefnum‟.	  Ævintýranám	  og	  ævintýrareynsla	  felur	  

yfirleitt	  í	  sér	  nálægð	  við	  náttúruna	  ásamt	  því	  að	  vera	  stundað	  í	  hóp.	  Umhverfið	  hefur	  

raunverulega	  áhættu	   í	   för	  með	  sér	  og	  nauðsynlegt	  er	  að	  þátttakandinn	  skynji	  það.	  

Niðurstöður	  námsins	  eru	  ávallt	  óljósar	  í	  upphafi	  en	  koma	  í	  ljós	  í	   lokin	  og	  miðast	  við	  

áhrif	  námsins	  á	  einstaklinginn	  eða	  hópinn	  (Prouty,	  2007:4).	  Ævintýranám	  er	  yfirleitt	  

líkamlega	   og/eða	   andlega	   krefjandi	   en	   innan	   ákveðins	   öryggisramma	   til	   þess	   að	  

stuðla	   að	   persónulegum	   þroska	   (Lucker	   og	   Nadler,	   1997:254).	   Það	   snýst	   ekki	  

einungis	  um	  hvar	  námið	  fer	  fram	  eða	  hvort	  þátttakandanum	  stafi	  hætta	  af	  því,	  vegna	  

þess	  að	  ef	  einstaklingur	  fer	  út	  fyrir	  þægindahringinn	  sinn	  þá	  er	  hann	  um	  leið	  að	  fara	  

út	   á	   hættusvæðið,	   sama	   hvort	   hann	   er	   staddur	   úti	   eða	   inni.	   Af	   því	   má	   telja	   að	  

hugarástand	  viðkomandi	  einstaklings	  er	  aðalatriðið,	  hvað	  honum	  finnst	  vera	  áskorun	  

fyrir	  sig.	  

	  	  	  	  	   Breytingasvæði	   (e.	   change	   zones)	   samanstendur	   af	   þrem	   svæðum,	  

þægindasvæðinu	   (e.	   comfort	   zone),	   teygjusvæðinu	   (e.	   stretch	   zone)	   og	  

hættusvæðinu	  (e.	  panic	  zone).	  Á	  þægindasvæðinu	  líður	  einstaklingnum	  vel,	  jafnvægi	  

er	   á	   hlutunum	   og	   ekkert	   áreiti	   sem	   viðkomandi	   ræður	   ekki	   fullkomlega	   við.	  

Þægindasvæðið	   er	   svæði	   reynslu	   og	   þekkingar.	   Á	   teygjusvæðinu	   getur	   jafnvægið	  

raskast	   örlítið	   en	   öryggistilfinningin	   hverfur	   ekki.	   Einstaklingurinn	   fer	   af	  

þægindasvæðinu	  en	  samt	  ekki	  það	  mikið	  að	  honum	  líði	  illa.	  Það	  er	  örlítið	  lífgað	  upp	  á	  

skilningarvitin	   og	   þetta	   svæði	   krefst	   áskorunar	   og	   kannski	   pínulítilla	   óþæginda,	   en	  

eins	  og	  áður	  sagði	  er	  öryggið	  til	  staðar.	  Þetta	  virðist	  vera	  það	  svæði	  sem	  við	  lærum	  á.	  

Þriðja	  svæðið	  er	  hættusvæðið	  og	  þar	  er	  viðkomandi	  farið	  að	  líða	   illa,	  þá	  er	  stressið	  

orðið	   töluvert	   og	   viðkomandi	   ræður	   ekki	   við	   aðstæðurnar.	   Vegna	   mikils	  

adrenalínsflæðis	   og	   hræðslu	   á	   þessu	   stigi	   verður	   lítill	   sem	   enginn	   lærdómur,	  

hræðslan	   yfirtekur	   allt	   og	   viðkomandi	   man	   bara	   eftir	   henni	   og	   nær	   ekki	   að	   nýta	  

reynsluna	  síðar	  (Panicucci,	  2007:39).	  	  

	   	  

	  

Mynd	  2:	  Þægindahringurinn	  (Panicucci,	  2007:39).	  

	  	  

	  	  	  	  	  Ævintýra-‐	  og	  reynslunám	  byggist	  oft	  á	  því	  að	  komast	  inn	  á	  teygjusvæðið,	  en	  hins	  

vegar	   verður	   að	   hafa	   í	   huga	   að	   einstaklingar	   verða	   að	   velja	   sér	   sína	   áskorun	   (e.	  

challenge	  by	  choice)	  til	  þess	  að	  reynslan	  sem	  hlýst	  af	  áskoruninni	  verði	  lærdómsrík.	  

Fólk	   er	  hvatt	   til	   þess	   að	   taka	  áskorun	  en	  er	   ekki	   neytt	   til	   þess,	   þetta	   á	   yfirleitt	   við	  

áskoranir	  sem	  eiga	  sér	  ekki	  stað	  í	  óbyggðum,	  því	  að	  þar	  verður	  fólk	  að	  taka	  því	  sem	  

að	  höndum	  ber	  og	  hefur	  ekki	  val.	  Að	  velja	  sér	  sína	  áskorun	  gerir	  ráð	  fyrir	  að	  fólk	  vilji	  

taka	  þátt	  og	  sé	  tilbúið	  til	  þess	  að	  vera	  á	  teygjusvæðinu	  (Panicucci,	  2007).	  	  

	  	  	  	  	  Traust	  er	  mikilvægur	  þáttur	  í	  reynslunámi	  vegna	  þess	  hve	  nauðsynlegt	  það	  er	  að	  

geta	  treyst	  öðrum	  í	  hópaþróun.	  Að	  byggja	  upp	  traust	  er	  áhrifaríkast	  þegar	  byrjað	  er	  á	  

því	  snemma	  í	  reynslunáminu	  og	  unnið	  er	  með	  það	  meðan	  á	  náminu	  stendur.	  	  Treysti	  

þátttakendur	   ekki	   hópnum	   sem	  þeir	   tilheyra	   eiga	   þeir	   erfiðara	  með	   að	   segja	   hvað	  

þeim	  býr	  í	  brjósti	  og	  jafnvel	  að	  ígrunda	  í	  hóp	  (Lucker	  og	  Nadler,	  1997:127).	  

	  	  	  	  	  Óformleg	  menntun	  eins	  og	  fram	  fer	  í	  reynslu-‐	  og	  ævintýranámi	  er	  annars	  eðlis	  en	  

hefðubundin,	   en	   kennsluefninu	   er	  miðlað	   áfram	  af	   leiðbeinanda	   og	   er	   oft	   ákveðið	  

fyrirfram	  eins	  og	  í	  hefðbundinni	  kennslu.	  Hver	  einstaklingur	  lærir	  af	  reynslu	  sinni	  og	  

þjálfun	  með	  þátttöku	  í	  skipulögðu	  tómstundastarfi	  (Menntamálaráðuneytið,	  2003).	  	  

	  	  	  	  	   Lögð	  er	  áhersla	  á	  að	  unglingarnir	   framkvæmi	  og	   læri	  af	   reynslu	  sinni	   í	   skóla-‐	  og	  

ungmennabúðunum	  og	  er	  námið	  þar	  reynslumiðað.	  Þar	  má	  nefna	  námskeiðið	  Hvað	  

segir	  þú?,	  sem	  nemendur	  sækja	  í	  Ungmenna-‐	  og	  tómstundabúðunum	  að	  Laugum.	  Á	  

námskeiðinu	  sækja	  unglingarnir	  efni	  í	  reynslubankann,	  spjalla	  um	  hvað	  þau	  hafa	  séð	  

og	  meðtaka	   fræðsluna	   sem	  þau	   fá.	  Með	  öðrum	  orðum,	  þá	   ígrunda	  þau	  efnið,	  þau	  

fara	  í	  gegnum	  það	  sem	  þau	  sáu,	  um	  hvað	  myndböndin	  og	  myndirnar	  eru	  og	  hvernig	  

þeim	   leið	   á	   meðan.	   Með	   reynslunámi	   verður	   aukinn	   skilningur	   á	   því	   hvað	   maður	  

kann	  og	  hvað	  maður	  er	  að	  læra.	  Bæði	  í	  skóla-‐	  og	  ungmennabúðunum	  fer	  einnig	  fram	  

ævintýranám	   undir	   berum	   himni,	   þar	   sem	   farið	   er	   í	   bátsferðir,	   göngur	   og	  

þrautabraut.	  Ævintýranám	  stuðlar	  eins	  og	  áður	  sagði	  að	  aukinni	  líkamlegri	  færni	  sem	  

og	  samskiptafærni,	  ásamt	  því	  að	  fara	  yfirleitt	  fram	  í	  hóp	  eins	  og	  það	  fer	  fram	  í	  skóla-‐	  

og	  ungmennabúðunum.	  Að	  því	  sögðu	  fjallar	  næsti	  kafli	  um	  hópþróunarkenningar.	  

	  	  

3.2 Hópþróunarkenningar	  

Hópur	   (e.	   group)	   er	   samansafn	   af	   fólki	   sem	   er	  meðvitað	   um	   að	   það	   tilheyri	   þeirri	  

heild	  sem	  hópurinn	  er,	  hópur	  samanstendur	  af	  tveimur	  eða	  fleiri	  einstaklingum	  sem	  

eru	  á	  einhvern	  hátt	   tengdir	   félagslega	   (Haukur	   Ingi	   Jónasson	  og	  Helgi	  Þór	   Ingason,	  

2012:15).	  	  	  

	  	  	  	  	   Hópar	   geta	   verið	   nærhópar	   (e.	   primary	   groups)	   eða	   fjærhópar	   (e.	   secondary	  

groups).	  Nærhópar	  eru	  samsettir	  af	  fólki	  sem	  standa	  manni	  næst,	  svo	  sem	  fjölskylda	  

og	  vinir.	  Nærhópar	  eru	  yfirleitt	  litlir	  og	  endast	  lengi	  og	  meðlimir	  hafa	  mikil	  samskipti	  

sín	  á	  milli.	  Fjærhópar	  eru	  stærri	  hópar,	  það	  er	  minni	  nánd	  á	  milli	  einstaklinga	  og	  sem	  

dæmi	   um	   fjærhópa	   má	   nefna	   trúfélög,	   íþróttafélög	   og	   nemendahópa.	   Fjærhópar	  

vinna	  yfirleitt	  að	  því	  að	  ná	  sömu	  markmiðum.	  Hópar	  byggjast	  á	  samskiptum	  og	  hafa	  

allir	  einhverskonar	  uppbyggingu	  sem	  fer	  eftir	  því	  hver	  stjórnar,	  hver	  talar	  við	  hvern,	  

hvað	   er	   leyft	   innan	   hópsins	   og	   hvað	   er	   ekki	   leyft.	   Saman	   mynda	   þessi	   atriði	  

uppbyggingu	  hópsins	  og	  endurspeglast	  viðmið	  og	  hlutverk	  hópsins	   í	  henni	   (Haukur	  

Ingi	  Jónasson	  og	  Helgi	  Þór	   Ingason,	  2012:23).	  	  Af	  þessu	  má	  ætla	  að	  þeir	  hópar	  sem	  

sækja	  skóla-‐	  og	  ungmennabúðir	   flokkist	   í	  heildina	  sem	  fjærhópar	  en	   inn	  á	  milli	  má	  

finna	  nokkra	  nærhópa.	  

	  	  	  	  	  Arne	  Sjölund	  er	  danskur	  félagssálfræðingur	  og	  setti	  fram	  kenningu	  um	  mikilvægi	  

hópsins	  fyrir	  hegðun	  einstaklingsins,	  hvernig	  hópar	  myndast	  og	  fjallar	  hann	  um	  hópa	  

í	  víðu	  samhengi.	  Að	  mati	  Sjölunds	  er	  félagsleg	  staða	  barna	  í	  hópum	  mjög	  mikilvæg	  og	  

hefur	   mikla	   þýðingu	   í	   velgengni	   hvers	   einstaklings.	   Staða	   hvers	   einstaklings	   innan	  

hóps	   hefur	   áhrif	   á	   það	   hvernig	   einstaklingurinn	   skynjar	   sjálfan	   sig	   og	   hvernig	  

hópurinn	   tekur	   honum	   (Árni	   Guðmundsson,	   2007:34-‐36).	   Að	   mati	   Sjölunds	   hafa	  

einstaklingar	  innan	  hóps	  einungis	  fjóra	  möguleika	  hvað	  varðar	  aðild	  og	  hegðun	  innan	  

hópsins.	  Það	  er	  í	  fyrsta	  lagi	  að	  aðlagast	  hópnum	  eins	  og	  hann	  er	  uppbyggður,	  í	  öðru	  

lagi	  að	  reyna	  að	  breyta	  hópnum	  og	  þeim	  ríkjandi	  reglum	  og	  viðmiðum	  sem	  viðhafast	  

innan	  hans,	  í	  þriðja	  lagi	  að	  vera	  öðruvísi	  en	  hinir	  en	  taka	  samt	  þátt,	  og	  í	  fjórða	  lagi	  að	  

yfirgefa	  hópinn	  (Árni	  Guðmundsson,	  2007:37).	  

	  	  	  	  	  Bruce	  W.	  Tuckman,	  prófessor	  í	  námssálarfræði,	  setti	  fram	  fjögur	  stig	  hópþróunar	  

árið	   1965,	   árið	   1972	   bætti	   hann	   svo	   fimmta	   stiginu	   við	   kenninguna.	   Kenning	  

Tuckmans	   hefur	   gott	   notagildi,	   er	  mikið	   notuð	   í	   reynslu-‐	   og	  ævintýranámi	   og	   hún	  

útskýrir	  hópa	  og	  hópþróun	  mjög	  vel.	  	  

1. Mótun	  (e.	  forming).	  Einstaklingar	  innan	  hópsins	  hittast.	  Hér	  er	  oft	  mikill	  

óróleiki	  vegna	  þess	  að	  þátttakendurnir	  eru	  að	  skoða	  í	  kringum	  sig	  og	  sjá	  

hverjir	  tilheyra	  hópnum	  og	  fá	  tilfinningu	  fyrir	  honum.	  Hópmeðlimir	  eru	  frekar	  

passasamir	  í	  samskiptum	  þar	  sem	  þeir	  eiga	  eftir	  að	  mynda	  traust.	  

2. Ágreiningur	  (e.	  storming).	  Meðlimir	  hópsins	  semja	  um	  hver	  á	  að	  gegna	  hvaða	  

hlutverki,	  farið	  er	  yfir	  hvaða	  væntingar	  og	  markmið	  hópurinn	  hefur.	  Þetta	  stig	  

getur	  verið	  óskipulagt	  og	  spennuþrungið	  þar	  sem	  hver	  og	  einn	  er	  að	  máta	  sig	  

inn	  í	  hópinn	  og	  finna	  sér	  hlutverk.	  Átökin	  eru	  yfirleitt	  til	  góðs	  þar	  sem	  

hópmeðlimirnir	  tjá	  sig	  og	  traust	  myndast,	  en	  átökin	  geta	  einnig	  leitt	  til	  þess	  

að	  hópurinn	  slíti	  samstarfinu	  séu	  átökin	  of	  mikil.	  	  

3. Umræða	  (e.	  norming).	  Hér	  er	  hópurinn	  búinn	  að	  stilla	  sig	  af	  og	  finna	  

stöðugleikann.	  Hópmeðlimir	  hafa	  samþykkt	  sameiginlegar	  reglur	  og	  markmið	  

fyrir	  hópinn.	  Traust	  innan	  hópsins	  er	  farið	  að	  styrkjast	  og	  hópurinn	  getur	  farið	  

að	  vinna	  sem	  heild.	  	  

4. Árangur	  (e.	  performing).	  Starfsemi	  hópsins	  tekur	  mið	  af	  þremur	  fyrri	  

stigunum.	  Hann	  starfar	  sem	  heild	  og	  sýnir	  afköst.	  Hópmeðlimir	  eru	  farnir	  að	  

þekkja	  hver	  annan	  og	  hafa	  byggt	  upp	  gott	  traust	  sín	  á	  milli	  og	  eiga	  góð	  

samskipti.	  	  

5. Ljúkning	  (e.	  adjourning).	  Allir	  hópar	  enda	  einhvern	  tímann.	  Á	  þessu	  stigi	  

hættir	  hópurinn	  að	  vinna	  sem	  heild,	  hver	  fer	  í	  sína	  áttina	  eða	  heildin	  skiptist	  

upp	  í	  minni	  hópa.	  Á	  þessu	  stigi	  geta	  orðið	  átök	  en	  það	  fer	  yfirleitt	  eftir	  hvaða	  

ástæða	  liggur	  að	  baki	  ljúkningunni	  (Ewert	  og	  Garvey,	  2007:29).	  	  

	  	  

	  	  	  	  	  Hópþróunarkenning	  Tuckmans	  á	  vel	   við	   starf	  ungmenna-‐	  og	   tómstundabúðanna	  

og	  hópavinnuna	   sem	  þar	   fer	   fram.	  Við	  upphaf	  dvalarinnar	  er	  þátttakendum	  skipt	   í	  

tvo	   til	   þrjá	   hópa	   sem	   þau	   vinna	   í	   á	  meðan	   á	   dvölinni	   stendur.	   Umsjónarkennarar	  

nemendanna	  skipta	  í	  hópana	  og	  með	  tilmælum	  frá	  forstöðumanni	  er	  reynt	  að	  skipta	  

jafnt	  í	  hópa	  á	  þann	  hátt,	  að	  allir	  sem	  eru	  félagslega	  sterkir	  verði	  í	  sama	  hópi	  og	  þeir	  

sem	  eru	  hlédrægir	  verði	  saman	  í	  (hópi).	  Einnig	  er	  reynt	  eftir	  bestu	  getu	  að	  skipta	  upp	  

svokölluðum	  skólaklíkum	  eða	  litlum	  hópum	  innan	  heildarhópsins.	  	  

	  	  

3.3 Aðrar	  námskenningar	  	  

Fyrr	   í	   ritgerðinni	   fjallaði	   ég	   um	   reynslu-‐	   og	   ævintýramiðað	   nám	   sem	   og	   aðrar	  

kenningar	  um	  nám,	  sem	  stuðla	  má	  að	  á	  óformlegan	  hátt	  sem	  og	  formlegan.	  Að	  mínu	  

mati	   eiga	   kenningar	   Eleanor	   Duckworth	   og	   Vygotsky	   einnig	   vel	   við	   um	   starfsemi	  

skóla-‐	  og	  ungmennabúða,	  sem	  í	  grófum	  dráttum	  ganga	  út	  á	  að	  læra	  á	  sinn	  sjálfstæða	  

hátt	  ásamt	  því	  að	  læra	  af	  samskiptum	  við	  aðra	  og	  af	  umhverfi	  sínu.	  Þessi	  undirkafli	  

fjallar	  um	  kenningar	  þeirra	  beggja.	  	  

	  	  	  	  	   Eleanor	   Duckworth	   er	   þekktur	   námskenningasmiður.	   Hún	   sagði	   „frábærar	  

hugmyndir	   eru	   byggðar	   á	   frábærum	   hugmyndum‟	   og	   taldi	   það	   að	   fá	   góðar	  

hugmyndir	  vera	  veigamikinn	  þátt	  í	  vitsmunaþroska.	  Að	  mati	  Duckworth	  er	  mikilvægt	  

að	   leiðbeinendur	   og	   kennarar	   séu	   tilbúnir	   til	   að	   grípa	   hugmyndir	   þátttakenda	   og	  

nemenda	   á	   lofti	   og	   styðja	   við	   þróun	   hugmyndanna.	   Að	   hennar	   sögn	   öðlast	  

þátttakandi	   ekki	   fullan	   skilning	   á	   viðfangsefni	   sínu	   fyrr	   en	   hann	   hefur	   lagt	   eigin	  

skilning	   á	   viðfangsefnið	   (Panicucci,	   2007:35).	   Kenning	   Duckworth	   gengur	   í	  

meginatriðum	   út	   á	   að	   þátttakendur	   og	   nemendur	   notfæri	   sér	   sínar	   eigin	   leiðir	   til	  

þess	  að	  læra,	  að	  námsgreinar	  og	  reynsla	  séu	  byggðar	  upp	  á	  þann	  hátt,	  að	  einfalt	  sé	  

fyrir	  þátttakendur	  að	  sækja	  í	  sínar	  eigin	  hugsanir	  varðandi	  efnið;	  taka	  skuli	  hugsanir	  

þátttakenda	   alvarlega	   og	   aðstoða	   þá	   við	   að	   þróa	   þær	   enn	   frekar	   ásamt	   því	   að	  

leiðbeinendur	  verði	  að	  kunna	  að	  meta	  hæfileika	  þátttakenda	  til	  þess	  að	  læra	  á	  sinn	  

eigin	  hátt	  (Panicucci,	  2007:35-‐36).	  	  	  

	  	  	  	  	   Rússneski	   sálfræðingurinn	  Vygotsky	   setti	   fram	   kenningu	   um	   félagsmenningu	   (e.	  

sociocultural	   theory).	   Í	   henni	   felst	   að	   fólk	   þroskist	   í	   samskiptum	   við	   aðra	   og	   í	  

umhverfi	  sínu.	  Samkvæmt	  Vygotsky	  getur	  verið	  menningarmunur	  á	  þroska	  barna	  og	  

unglinga	   eftir	   því	   hvar	   í	   heiminum	   þau	   alast	   upp	   (Shaffer,	   2002:274).	   Samkvæmt	  

þessari	  kenningu	  lærir	  fólk	  alltaf	  á	  sama	  hátt	  en	  um	  leið	  á	  sinn	  einstaka	  hátt.	  Hann	  

setti	   einnig	   fram	   hugtakið	   um	   svæði	   hins	   mögulega	   þroska	   (e.	   zone	   of	   proximal	  

development).	   Í	   því	   felst	   munurinn	   á	   að	   einstaklingur	   lærir	   sjálfstætt	   eða	   með	  

aðstoð.	  	   Sé	   einstaklingurinn	   að	   læra	   sjálfstætt	   meðtekur	   hann	   upplýsingar	   á	   sinn	  

hátt,	   þá	  má	   lærdómurinn	  ekki	   vera	   leiðinlegur	   eða	  of	   erfiður	   til	   þess	   að	  hann	  geti	  

lært	   upp	   á	   eigin	   spýtur.	   Fái	   einstaklingurinn	   aðstoð	   við	   námið	   þá	   getur	   hann	  

mögulega	  áorkað	  meiru	  og	  lært	  flóknari	  hluti	  með	  hvatningu	  leiðbeinandans	  (Berger,	  

2008:309,	  Shaffer,	  2002:278).	  

	  	  	  	  	  Námskenningar	  þeirra	  Duckworth	  og	  Vygotsky	  eru	  misjafnar	  og	  sýna	  að	  hægt	  sé	  

að	  læra	  og	  kenna	  á	  mismunandi	  hátt.	  Þær	  eiga	  það	  sameiginlegt	  að	  einstaklingurinn	  

lærir	   um	   leið	   og	   hann	   skilur	   efnið	   á	   sinn	   eiginn	   hátt.	   Ég	   tel	   að	   hægt	   sé	   að	   kenna	  

börnum	   og	   unglingum	   námsefni	   á	   fjölbreyttan	   hátt	   og	   ungmenna-‐	   og	  

tómstundabúðir	   tel	   ég	   vera	   eina	   góða	   leið	   til	   þess	   að	   kenna	   óformlegt	   námsefni	  

ásamt	   því	   að	   þroska	   samskipti	   einstaklinga.	   Að	  mínu	  mati	   eiga	   kenningar	   þessara	  

kenningasmiða	  vel	   við	   starf	   tómstunda-‐	  og	   félagsmálafræðingsins,	  þar	   sem	   lögð	  er	  

áhersla	  á	  að	  fólk	  læri	  af	  reynslunni	  og	  af	  sjálfu	  sér.	  

4 Unglingsárin	  og	  tómstundir	  

	  	  

Unglingsárin	  geta	  af	  mörgum	  ástæðum	  verið	  mjög	  viðkvæmur	  tími;	  þá	  verða	  miklar	  

breytingar	   og	  margt	   sem	   þarf	   að	   skoða	   og	   velta	   fyrir	   sér.	   Í	   kaflanum	   verður	   farið	  

nánar	   út	   í	   þær	   breytingar	   ásamt	   því	   að	   fjallað	   verður	   um	   jafningjahópinn	   og	  

þrýstinginn	  sem	  hann	  getur	  haft.	  	  

	  	  	  	  	  Hugtakið	  unglingsárin	  er	  almennt	  notað	  yfir	  tímabilið	  sem	  það	  tekur	  að	  breytast	  

úr	  barni	  í	  fullorðinn	  (Lucker	  og	  Nadler,	  1997:267).	  Að	  mínu	  mati	  er	  þetta	  tímabil	  stórt	  

stökk,	  það	  að	  breytast	  úr	  barni	  í	  fullorðna	  manneskju	  getur	  verið	  erfitt,	  bæði	  þegar	  

líkaminn	  tekur	  breytingum	  sem	  og	  að	  sjálfstæðið	  eykst	  um	  leið	  og	  unglingurinn	  er	  að	  

reyna	  að	  finna	  sjálfan	  sig,	  komast	  að	  því	  hver	  hann	  er	  og	  hver	  hann	  vill	  verða.	  	  

	  	  	  	  	   Samkvæmt	   Erik	   H.	   Erikson	   glíma	   unglingar	   við	   persónulega	   sjálfsmynd	  	   á	   móti	  

óskýrri	  sjálfsmynd	  á	  aldrinum	  12-‐20	  ára.	  Á	  þessu	  skeiði	  er	  sjálfið	  að	  myndast	  og	  telur	  

Erikson	   þetta	   vera	   eitt	   flóknasta	   skeiðið	   í	   þroska	   einstaklinga.	   Hann	   telur	   einnig	  

lykilatriði	  þessa	  tímabils	  að	  unglingar	  móti	  sér	  heildstæða	  sjálfsmynd	  og	  finni	  hvötum	  

sínum	  farveg	   í	  samræmi	  við	  umhverfi	  og	  framtíðaráætlanir.	  Unglingar	  eru	  sífellt	  að	  

leita	   að	   sjálfum	   sér	   og	   finna	   út	   hverjir	   þeir	   eru	   í	   raun	   og	   veru.	   Þeir	   velta	   fyrir	   sér	  

kynhlutverkum,	  pólitískum	  hlutverkum	  sem	  og	  starfshlutverkum	  og	  reyna	  að	  komast	  

að	  því	  hvað	  hentar	  þeim	   í	  þessum	  hlutverkum.	   Í	   lok	   tímabilsins,	  eða	  um	  18-‐20	  ára	  

aldur,	  ætti	  unglingurinn	  að	  vera	  með	  nokkuð	  fastmótaða	  sjálfsmynd	  sem	  getur	  verið	  

góður	  grunnur	  fyrir	  framtíðina	  (Berger,	  2008:416;	  Gestur	  Guðmundsson	  2012:158).	  	  

	  	  	  	  Unglingsárin	  eru	  tími	  breytinga	  og	  að	  þessu	  sögðu	  tel	  ég	  rétt	  vera	  hjá	  Erikson	  að	  

unglingsárin	   séu	   eitt	   flóknasta	   skeiðið	   í	   þroska	   einstaklinga.	   En	   á	   unglingsárunum	  

verða	   miklar	   breytingar	   bæði	   vitsmunalega	   og	   líkamlega,	   unglingurinn	   fær	   aukið	  

sjálfstæði,	  glímir	  við	  siðferðislegar	  áskoranir,	   tjáningarþörfin	  eykst,	  heilinn	  þroskast	  

og	   svefnþörfin	   verður	  meiri.	  Misjafnt	   er	  meðal	   unglinga	   hvenær	   þessar	   breytingar	  

eiga	   sér	   stað	   en	   dæmigerð	   byrjun	   á	   unglingsárunum	   er	   að	   unglingurinn	   verður	  

sjálfhverfari	  (Berger,	  2008:391).	  	  

	  	  	  	  	  	  Sjálfhverfa	  (e.	  egocentrism)	  er	  þess	  valdandi	  að	  allar	  hugsanir	  unglingsins	  eru	  út	  

frá	  honum	  sjálfum,	  hann	  veltir	  fyrir	  sér	  hvað	  öðrum	  finnst	  um	  sig,	  veltir	  öllu	  fyrir	  sér,	  

hvað	  var	  að	  gerast	  og	  af	  hverju	  það	  gerðist.	  Þegar	  sjálfhverfan	  gerir	  vart	  við	  sig	  eiga	  

unglingar	   erfiðara	  með	   að	   setja	   sig	   í	   spor	   annarra	   og	   halda	   að	   allir	   aðrir	   séu	   jafn	  

sjálfhverfir	  og	  þeir	  (Berger,	  2008:391-‐392).	  Einn	  þáttur	  sjálfhverfunnar	  er	  að	  halda	  að	  

ekkert	  slæmt	  geti	  komið	  fyrir	  mann	  sjálfan,	  að	  það	  komi	  bara	  fyrir	  hina.	  Þegar	  ungt	  

fólk	   telur	   sig	  geta	   stundað	  óvarið	  kynlíf,	  hraðakstur,	  notað	  eiturlyf	  eða	  svelt	   sig	  án	  

þess	   að	   nokkuð	   alvarlegt	   gerist	   getur	   áhættuhegðun	   aukist.	   Sérstaklega	   þegar	  

unglingarnir	  komast	  upp	  með	  það	  og	  finna	  frekar	  fyrir	  stolti	  og	  upphefð	  en	  þakklæti	  

og	  heppni	  (Berger,	  2008:392).	  	  

	  	  	  	  	   Af	   þessu	  má	  ætla	   að	   unglingsárin	   geta	   verið	   erfiður	   tími,	   neikvæð	  hegðun,	   svo	  

sem	  eiturlyfjanotkun,	   skemmdarverk	   og	   ofbeldi,	  	   getur	   færst	   í	   aukana	   og	   frítíminn	  

getur	   annað	   hvort	   farið	   í	   að	   ýta	   undir	   neikvæða	   hegðun	   eða	   hann	   sé	   nýttur	   í	  

uppbyggilegar	  tómstundir.	  Tómstundir	  eru	  nauðsynlegur	  þáttur	   í	  uppeldinu	  til	  þess	  

að	  mögulegt	  sé	  að	  koma	  í	  veg	  fyrir	  neikvæða	  hegðun	  og	  einnig	  til	  að	  koma	  í	  veg	  fyrir	  

að	  unglingum	  fari	  að	  leiðast,	  því	  að	  við	  leiða	  fara	  unglingar	  að	  finna	  upp	  á	  spennandi	  

viðfangsefnum	  og	   leiðast	   frekar	   út	   í	   áhættuhegðun	   (Leitner	   og	   Leitner,	   2009:329).	  

Jafningjahópurinn	   skiptir	   miklu	   máli	   á	   unglingsárunum	   og	   getur	   hann	   bæði	   haft	  

jákvæð	  áhrif	  og	  neikvæð.	  

	  	  	  	  	  	  Jafningjahópur	  (e.	  peer	  group)	  er	  samkvæmt	  Gesti	  Guðmundssyni	  (2012:182)	  sá	  

hluti	   félagsmótunar	  sem	  fer	   fram	  í	   félagslífi	   jafnaldra	  og	  vina.	  Að	  vera	  hluti	  af	  hópi	  

skiptir	  miklu	  máli	   hjá	   unglingum	  því	   að	   vinir	   skipta	   þá	  meira	  máli	   en	   fjölskyldan	   á	  

þessum	  árum,	  og	  bara	  það	  eitt	  að	  vera	  hluti	  af	  hópi	  getur	  aukið	  sjálfstraust	  og	  öryggi	  

unglingsins.	  Að	  falla	  ekki	  inn	  í	  hópinn,	  sem	  unglinginn	  langar	  að	  tilheyra,	  getur	  verið	  

einn	  hans	  versti	  ótti	  (Fenwick	  og	  Smith,	  1996:97).	  Oft	  eiga	  unglingar	  það	  til,	  að	  láta	  

undan	  þrýstingi	   jafningja	  sinna	  og	  framkvæma	  eitthvað	  gegn	  eigin	  vilja,	  einungis	  til	  

þess	  að	  falla	  í	  hópinn.	  	  

	  	  	  	  	   Hópþrýstingur	   (e.	   peer	   pressure)	   getur	   verið	   bæði	   jákvæður	   og	   neikvæður,	   allt	  

eftir	  því	  hvernig	  einstaklingarnir	  í	  vinahópnum	  eru.	  Það	  getur	  verið	  þrýstingur	  um	  að	  

stunda	   íþróttir,	   að	   vera	   metnaðarfullur	   gagnvart	   skólanum	   sem	   og	   að	   stunda	  

heilbrigt	   líferni	   (Lucker	   og	   Nadler,	   1997:268).	   Einnig	   getur	   þrýstingurinn	   verið	  

neikvæður	   og	   óeðlilegur	   í	   hópi	   þar	   sem	   það	   þykir	   vinsælt	   að	   stunda	   neikvæða	  

hegðun	  svo	  sem	  að	  reykja,	  drekka	  áfengi,	  	  stunda	  kynlíf	  eða	  nota	  fíkniefni.	  	  

	  	  	  	  	   Rannsóknir	   hafa	   bent	   á	   að	   jafningjahópurinn	   hefur	  mikil	   áhrif	   í	   lífi	   unglinga	   og	  

aukast	   áhrifin	   eftir	   því	   sem	   unglingar	   verða	   eldri.	   Samhliða	   því	   dregur	   úr	   áhrifum	  

foreldra	   á	   líf	   þeirra,	   og	   því	   er	   mikilvægt	   að	   forráðamenn	   þekki	   til	   vinahópa	   sem	  

unglingarnir	  tilheyra.	  Til	  þess	  að	  unglingar	  teljist	  meðlimir	  í	  tilteknum	  hópi	  jafningja	  

verða	  þeir	  að	  tileinka	  sér	  viðmið	  og	  gildi	  hópsins,	  hver	  svo	  sem	  þau	  eru.	  Þetta	  getur	  

leitt	  til	  þess	  að	  viðmið	  og	  gildi	  hópsins	  til	  náms,	  íþrótta-‐	  og	  tómstundastarfs,	  sem	  og	  

vímuefnaneyslu	   eða	   annarskonar	   áhættuhegðunar,	   móti	   skoðanir	   og	   viðhorf	  

unglingsins	   (Álfgeir	   Logi	   Kristjánsson,	   Inga	   Dóra	   Sigfúsdóttir	   og	   Jón	   Sigfússon,	  

2006:24).	   Jafnframt	  má	  nefna	  hér	  að	  ákvarðanir	   sem	  teknar	  eru	  á	  unglingsárunum	  

geta	  haft	  áhrif	  á	  fullorðinsárin	  með	  beinum	  eða	  óbeinum	  hætti.	  	  

	  	  	  	  	  Á	  unglingsárunum	  færast	  einkenni	  fullorðinsáranna	  yfir	  og	  gerðar	  eru	  kröfur	  um	  

meiri	   ábyrgð,	   aukið	   sjálfstæði	   og	   betri	   sjálfsvitund.	   Fyrir	   hvern	   einstakling	   geta	  

ákvarðanir	  á	  unglingsárunum	  varðandi	  sjálfsaga,	  félagstengsl,	  kynhegðun,	  atvinnu	  og	  

tómstundir	  haft	  áhrif	  á	   framtíð	  hans	   (Lucker	  og	  Nadler,	  1997:269).	  Tómstundir	  eru	  

sér	  í	  lagi	  mikilvægar	  á	  unglingsárunum	  vegna	  þess	  að	  þær	  veita	  unglingum	  tækifæri	  

til	  þess	  að	  móta	  sjálfstæði	  sitt	  og	  persónueinkenni	  ásamt	  því	  að	  fullnægja	  félagslegri	  

þörf	   þeirra.	   Kynþroskaaldur	   er	   upphaf	   breytinga	   á	   sjálfstrausti,	   vinasamböndum,	  

fjölskyldutengslum	   og	   væntingum	   fyrir	   framtíðinni.	   Með	   tómstundaiðkun	   eykst	  

þekking	   unglinga	   á	   félagslífi,	   félags-‐	   og	   samvinnuhæfileikar	   þeirra	   aukast	   sem	   og	  

vitsmunaþroski	  (Gordon	  og	  Caltabiano,	  1996:884).	  

	  	  	  	  	   Ætla	   má	   að	   mikilvægt	   sé	   að	   mynda	   sér	   heildstæða	   sjálfsmynd	   og	   getur	  

tómstundaiðkun	  og	  jákvæður	  hópþrýstingur	  hjálpað	  til	  við	  það.	  Unglingsárin	  geta	  af	  

ýmsum	   ástæðum	   verið	   erfiður	   og	   neikvæður	   tími,	   en	   jafnframt	   getur	   hann	   verið	  

skemmtilegur	   og	   uppbyggilegur.	   Eins	   og	   áður	   sagði	   er	   tómstundaiðkun	  mikilvæg	   á	  

unglingsárunum	   til	   þess	   að	  móta	   sjálfstæði	   sitt	   og	  betri	   sjálfsvitund	   sem	  getur	   svo	  

haft	  áhrif	  á	  sjálfstraust	  unglinganna	  og	  samskipti	  þeirra	  á	  milli.	  	  

5 	  Sjálfstraust	  og	  samskipti	  

	  	  

Í	   samfélögum	   í	   dag	   reynir	   mikið	   á	   samskipti	   fólks,	   á	   vinnustöðum,	   í	   skólum,	  

tómstundum,	   innan	   fjölskyldunnar	   og	   í	   vina-‐	   og	   jafningjahópum.	   Samskipti	   eru	   oft	  

valfrjáls	   en	   einnig	   eru	   þau	   líka	   oft	   nauðsynleg.	  Misjafnt	   er	   hvernig	   samskiptin	   fara	  

fram	   og	   er	   hægt	   að	   hafa	   samskipti	   við	   aðra	   á	   mismunandi	   hátt.	   Í	   dag	   er	   algengt	  

meðal	  unglinga	  að	  spjalla	  á	  ,,facebook”,	  msn,	  ,,twitter”,	  ,,formspring”	  og	  sms,	  svo	  að	  

eitthvað	  sé	  nefnt.	  Með	  aukinni	  tækni	  verður	  sífellt	  auðveldara	  að	  eiga	  samskipti	  við	  

aðra	   í	   gegnum	   tæki	   og	   mannlegi	   þátturinn	   í	   samskiptum	   fer	   sífellt	   minnkandi.	  

Hugtökin	   sjálfstraust	   og	   samskipti	   haldast	   í	   hendur	   og	   tengjast	   hvort	   öðru,	   sé	  

sjálfstraustið	  gott	  eru	  samskiptahæfileikarnir	  það	  yfirleitt	  líka.	  

	  	  	  	  	   Hugtakið	   sjálfstraust	   samanstendur	   af	   þremur	   hugtökum	   sem	   eru	   sjálfsmynd,	  

sjálfsmat	   og	   sjálfsvirðing.	   Sjálfstraust	   má	   skilgreina	   þannig	   að	   „einstaklingur	   með	  

gott	   sjálfstraust	   trúir	   á	   sjálfan	   sig	   og	   eigin	   getu.	   Hann	   er	   öruggur	   með	   að	   koma	  

skoðunum	   sínum	   á	   framfæri,	   myndar	   heilbrigð	   tengsl	   við	   aðra	   einstaklinga	   og	  

treystir	  öðrum.	  Hann	  þekkir	  styrk-‐	  og	  veikleika	  sína	  og	  kann	  að	  nýta	  þá,	  sér	  og	  öðrum	  

til	   góða‟	   (Erla	   Kristjánsdóttir,	   Jóhann	   Ingi	  Gunnarsson	  og	   Sæmundur	  Hafsteinsson,	  

2004:43).	  	  	  

	  	  	  	  	  Sjálfsmynd	  eru	  þær	  skoðanir	  og	  hugmyndir	  sem	  einstaklingur	  hefur	  um	  sjálfan	  sig,	  

því	  hver	  hann	  er	  og	  hvaða	  hæfileikum	  hann	  býr	  yfir	  og	  gerir	  hann	  sérstakan	  og	  tekur	  

tillit	  til	  bæði	  persónulegra	  og	  félagslegra	  þátta	  (Berglind	  Sigmarsdóttir	  og	  Sigríður	  B.	  

Valsdóttir,	   2003:10;	   Gestur	   Guðmundsson,	   2012:157).	   Sjálfsmyndin	   er	   einskonar	  

skilgreining	  á	  því	  hver	  maður	  er,	  hvernig	  maður	  bregst	  við	  ákveðnum	  aðstæðum	  og	  

hvaða	   tilfinningu	   maður	   hefur	   fyrir	   sjálfum	   sér.	   Sjálfsmyndin	   er	   að	   mörgu	   leyti	  

þungamiðja	   sjálfstraustsins	   vegna	   þess	   að	   hún	   mótar	   viðbrögð	   okkar	   og	   mótast	  

sjálfsmyndin	   af	   þeim	   skilaboðum	   sem	   aðrir	   gefa	   frá	   sér	   ásamt	   umhverfinu	   (Erla	  

Kristjánsdóttir	  o.fl.,	  2004:47;	  Sigrún	  Júlíusdóttir,	  2002:53).	  Með	  auknum	  þroska	  læra	  

börn	  meira	  og	  meira	  um	  sjálf	  sig	  og	  byggja	  upp	  með	  sér	  flóknari	  sjálfsmyndir	  en	  þau	  

hafa	  áður	  haft.	  Um	  leið	  meta	  þau	  kosti	  sína	  og	  galla	  sem	  þau	  telja	  sig	  hafa.	  Þetta	  mat	  

á	   sjálfum	   sér	   sem	   einstaklingi	   er	   skilgreint	   sem	   sjálfsvirðing	   (Shaffer,	   2002:474).	  

Sjálfsvirðing	   er	   sú	   mynd	   sem	   einstaklingar	   hafa	   hver	   af	   öðrum	   og	   birtist	   í	   þeim	  

lífsreglum	   sem	   lifað	   er	   eftir	   og	   í	   daglegum	   athöfnum	   (Sigrún	   Aðalbjarnardóttir,	  

2007:76).	  	  

	  	  	  	  	   Rannsóknir	   hafa	   sýnt	   að	   sjálfsmynd	   barna	   og	   unglinga	   mótast	   að	   miklu	   leyti	   í	  

gegnum	   þátttöku	   í	   félags-‐	   og	   tómstundastarfi	   í	   nærumhverfi	   þeirra.	   Einnig	   hafa	  

rannsóknir	  leitt	  í	  ljós	  að	  skipulögð	  starfsemi	  sem	  er	  í	  umsjón	  ábyrgra	  aðila	  er	  líklegri	  

til	  þess	  að	  hafa	  jákvæðari	  og	  uppbyggilegri	  áhrif	  á	  líf	  barna	  og	  unglinga	  en	  starf	  sem	  

er	   ekki	   skipulagt	   og	   í	   umsjón	   ábyrgra	   aðila	   (Margrét	   Lilja	   Guðmundsdóttir,	   Álfgeir	  

Logi	  Kristjánsson,	  Inga	  Dóra	  Sigfúsdóttir	  og	  Jón	  Sigfússon,	  2009:17-‐18).	  	  	  

	  	  	  	  	   Virðing	   fyrir	   öðrum	   getur	   styrkt	   sjálfstraust,	   um	   leið	   og	   einstaklingur	   finnur	   að	  

hugmyndir	  hans	  séu	  teknar	  til	  greina	  og	  að	  það	  sé	  hlustað	  á	  hann	  er	  verið	  að	  styrkja	  

og	   hlúa	   að	   sjálfstrausti	   viðkomandi,	   sjálfsvirðingu	   og	   sjálfsáliti	   (Sigrún	  

Aðalbjarnardóttir,	  2007:77).	  Sjálfstraust	  mótar	  samskipti	  fólks,	  lítið	  sjálfstraust	  lætur	  

á	  sér	  bera	  við	  umgengni	  við	  aðra	  og	  eiga	  einstaklingar	  með	  lítið	  sjálfstraust	  það	  til	  að	  

draga	  sig	  í	  hlé,	  einangrast	  eða	  jafnvel	  forðast	  félagsskap	  við	  aðra.	  Gott	  sjálfstraust	  er	  

því	   góð	  undirstaða	   fyrir	   árangur,	  hamingju	  og	  velfarnað	   í	   lífinu	   (Erla	  Kristjánsdóttir	  

o.fl.,	  2004:45;	  Capuzzi,	  D.	  og	  Gross,	  D.R.,	  2000:32).	  

	  	  	  	  	   Lucker	  og	  Nadler	   (1997:79)	   skilgreina	   samskipti	   sem	  „gagnvirkt	   og	   samfellt	   ferli	  

þar	   sem	   fólk	   skiptist	   á	   hugmyndum,	   upplýsingum	   og	   tilfinningum‟.	   Mannleg	  

samskipti	  og	  samskiptafærni	  eru	  mikilvæg	  atriði	  og	  forsenda	  þess	  að	  fólki	  vegni	  vel	  í	  

lífinu.	   Hér	   hefur	   sjálfstraust	   mikla	   þýðingu	   og	   er	   gott	   undirstöðuatriði	   fyrir	  

samskiptafærni.	  Samkvæmt	  Hauki	  Inga	  Jónassyni	  og	  Helga	  Þór	  Ingasyni	  (2012:15)	  er	  

samskiptafærni	  skilgreind	  á	  eftirfarandi	  hátt:	  „samskiptafærni	  er	  getan	  til	  að	  koma	  á	  

og	   viðhalda	   heilbrigðum,	   uppbyggilegum	   og	   árangursríkum	   tengslum	   við	   annað	  

fólk‟.	  Að	  vera	  fær	  í	  samskiptum	  er	  forsenda	  allra	  sambanda,	  að	  eiga	  óhindruð,	  opin	  

og	   tilfinninganæm	   samskipti	   við	   annan	   aðila	   nærir	   sambandið.	   Ef	   samskiptin	   eru	  

fjandsamleg	  eða	  á	  einhvern	  hátt	  hindruð	  er	  líklegt	  að	  sambandið	  styrkist	  ekki	  (Lucker	  

og	  Nadler,	  1997:79).	  

	  	  	  	  	   Samskiptafærni	   er	   mikilvægur	   eiginleiki	   og	   sérstaklega	   í	   hópastarfi	   þar	   sem	  

samskiptin	  eru	  á	  milli	  margra	  aðila.	  Samskipti	  eiga	  sér	  stað	  á	  milli	  manna	  og	  eins	  og	  

áður	  sagði	  á	  fjölbreyttan	  hátt,	  þau	  eiga	  sér	  stað	  á	  milli	  ólíkra	  einstaklinga,	  með	  ólíkar	  

skoðanir	  og	  vilja.	  Hver	  og	  einn	  ber	  ábyrgð	  á	  sínum	  samskiptum	  og	  eru	  góð	  og	  gefandi	  

samskipti	  lykillinn	  að	  farsælli	  framtíð	  (Erla	  Kristjánsdóttir	  o.fl.,	  2004:93-‐94).	  	  	  

	  	  	  	  	  Uppistaða	   góðra	   samskipta	   er	   samkennd.	   Með	   henni	   sýnir	   einstaklingurinn	   að	  

hann	   er	   góður	   hlustandi,	   geti	   sett	   sig	   í	   spor	   annarra	   og	   vilji	   styðja	   aðra.	   Með	  

samkennd	   er	   viðkomandi	   að	   sýna	   að	   honum	   sé	   ekki	   sama	  og	   hafi	   áhuga	   á	   öðrum	  

(Erla	  Kristjánsdóttir	  o.fl.	  2004:94-‐95).	  Samkennd	  er	  mikilvæg	  tilfinning	  í	  samskiptum	  

og	  byggist	  vinátta	  að	  miklu	   leyti	  á	  henni.	  Fleiri	  hugtök	  tengjast	  góðum	  samskiptum	  

og	  samkvæmt	  Erlu	  Kristjánsdóttur	  o.fl.	   (2004:95-‐99)	  eru	  sjö	  atriði	  sem	  ber	  helst	  að	  

hafa	  í	  huga	  en	  þau	  eru:	  	  

1.	  Virðing:	  Að	  bera	  virðingu	  fyrir	  náunganum,	  að	  hlusta	  og	  gefa	  af	  sér.	  

Að	  passa	  upp	  á	  orðaval,	  augnaráð	  og	  viðbrögð.	  	  

2.	   Traust:	   Gagnkvæmt	   traust	   er	   góð	   undirstaða	   góðra	   samskipta,	  

traustið	  er	  vandmeðfarið	  og	  er	  kjarni	  vináttu	  því	  allir	  vilja	   jú	  geta	  treyst	  

vinum	  sínum.	  	  

3.	  Skilningur:	  Að	  kunna	  að	  hlusta	  er	  mikilvægur	  eiginleiki,	  passa	  þarf	  

upp	  á	  að	   tala	  ekki	  meira	  en	  maður	  hlustar.	  Það	  að	   skilja	  aðra	  er	  góður	  

eiginleiki	  og	  þjálfast	  upp	  með	  því	  að	  hlusta.	  	  

4.	  Jákvæðni:	  Að	  einsetja	  sér	  að	  vera	  jákvæður	  í	  samskiptum	  er	  merki	  

um	  gott	  hugarfar	  og	   að	   viðkomandi	   leitar	   að	   lausnum	  og	   leiðum	   í	   stað	  

hindrana	  og	  afsakana	  eins	  og	  vill	  einkenna	  þá	  neikvæðu.	  Jákvæðni	  felur	  

einnig	   það	   í	   sér	   að	   sjá	   og	   finna	   það	   góða	   í	   fari	   annarra	   ásamt	   því	   að	  

jákvæðni	  og	  neikvæðni	  smitar	  út	  frá	  sér	  og	  þá	  er	  mun	  árangursríkara	  og	  

skemmtilegra	  að	  vera	  jákvæður.	  	  

5.	   Sveigjanleiki:	   Sjaldan	   veldur	   einn	   þá	   tveir	   deila,	   að	   vera	  

sveigjanlegur	  er	  nauðsynlegt	   í	  deilum,	  að	  geta	  viðurkennt	  að	  hafa	  rangt	  

fyrir	   sér	  og	   taka	   til	   greina	  og	   skilja	  það	   sem	  hinn	  aðilinn	  hefur	   fram	  að	  

færa.	  	  

6.	   Einlægni:	   Helsta	   einkenni	   góðrar	   vináttu	   og	   góðra	   samskipta	   er	  

einlægni,	  það	  að	  geta	  verið	  hreinskilinn,	  treyst	  og	  talað	  saman	  í	  trúnaði	  

er	  mikilvægt	  og	  sækjast	  allir	  eftir	  einlægni	  í	  samskiptum.	  	  

7.	   Þolinmæði:	   Að	   sýna	   þolinmæði	   er	   mikilvægur	   eiginleiki	   góðra	  

samskipta	  og	  snýst	  um	  rétta	  augnablikið,	  að	  hafa	  stjórn	  á	  samskiptunum	  

og	  að	  gefa	  sér	  tíma.	  	  

	  	  	  	  	  Ætla	  má	  að	  ef	  maður	  einsetur	  sér	  að	  nota	  þessa	  eiginleika	  í	  sínum	  samskiptum	  þá	  

búi	   maður	   að	   góðum	   samskiptahæfileikum	   sem	   stuðla	   að	   velfarnaði	   og	   árangri	   í	  

lífinu.	  Af	  þessu	  má	  einnig	  telja	  að	  atriðin	  sjö	  hér	  að	  ofan	  geti	  stuðlað	  að	  því	  að	  auka	  

sjálfstraust	   unglinga	   sem	   og	   tillitssemi	   og	   umburðarlyndi	   í	   samskiptum.	   Finni	  

einstaklingur	   í	   gegnum	   samskipti	   að	   borin	   sé	   virðing	   fyrir	   skoðunum	   hans	   og	  

hugmyndum	  getur	  það	  haft	  áhrif	  á	  sjálfstraust	  viðkomandi	  til	  hins	  betra.	  Rannsóknir	  

sýna	   að	   starf	   sem	   er	   skipulagt	   og	   framkvæmt	   af	   ábyrgum	   aðilum	   hafi	   jákvæð	   og	  

uppbyggileg	   áhrif	   á	   sjálfsmynd	   unglinga,	   og	   hægt	   er	   að	   mínu	   mati	   að	   heimfæra	  

þessar	  niðurstöður	  á	  starfsemi	  ungmenna-‐	  og	  tómstundabúðanna.	  	  

6 Vettvangsathugun	  

	  	  

Í	  vettvangsnámi	  mínu	  dvaldi	  ég	  í	  tvær	  vikur	  í	  Ungmenna-‐	  og	  tómstundabúðunum	  að	  

Laugum	   í	   Sælingsdal.	   Meðan	   á	   því	   stóð	   nýtti	   ég	   tækifærið	   og	   spurði	   bæði	  

nemendurna	   og	   umsjónarkennara	   þeirra	   nokkurra	   spurninga.	   Í	   þessum	   kafla	   er	  

fjallað	   um	   athugunina,	   hvernig	   hún	   fór	   fram	   og	   hvaða	   spurningar	   voru	   notaðar,	  

ásamt	  því	  að	  gerð	  er	  stutt	  grein	  fyrir	  viðmælendum.	  	  

	  	  	  	  	   Í	   Ungmenna-‐	   og	   tómstundabúðunum	   að	   Laugum	   eru	   haldnir	   matsfundir	   á	  

föstudögum	  eftir	   að	   unglingarnir	   eru	   búnir	   að	   ganga	   frá,	   þrífa	   herbergin	   og	   tæma	  

þau.	  Í	  vettvangsnámi	  mínu	  notaði	  ég	  matsfundina	  til	  	  að	  spyrja	  unglingana	  nokkurra	  

spurninga	   og	   fá	   þau	   til	   þess	   að	   ígrunda	   dvöl	   sína	   að	   Laugum.	   Einnig	   spurði	   ég	  

fararstjóra	   hópanna,	   sem	   í	   öllum	   tilvikum	   voru	   umsjónarkennarar	   bekkjanna,	  

nokkurra	  spurninga	  um	  dvölina	  að	  Laugum.	  Nemendahópnum	  var	  skipt	  upp	  í	  smærri	  

hópa	  og	  skipt	  niður	  á	  milli	  leiðbeinenda	  ungmenna-‐	  og	  tómstundabúðanna	  og	  spurði	  

hver	  leiðbeinandi	  einn	  hóp	  og	  sjálf	  spurði	  ég	  umsjónarkennarana.	  	  

	  	  	  	  	   Athugunin	   er	   eigindleg	   með	   óformlegum	   fundi	   leiðbeinanda	   og	   nemendahóps	  

annars	  vegar	  og	  svo	  milli	  mín	  og	  umsjónarkennaranna	  hinsvegar.	  Niðurstöðurnar	  eru	  

skoðaðar	   út	   frá	   svörum	   nemendanna	   annars	   vegar	   og	   umsjónarkennaranna	   hins	  

vegar	   og	   svo	   dregnar	   saman.	   Einnig	   notaði	   ég	   vettvangsnótur	   mínar	   úr	  

vettvangsnámi	   í	   niðurstöðurnar.	   Gögnin	   voru	   kóðuð	   og	   greind	   og	   niðurstöðurnar	  

unnar	   upp	   úr	   þemum	   tengdum	   samskiptum	   og	   félagsfærni,	   sem	   styðja	   við	  

rannsóknarspurningu	   ritgerðarinnar,	   sem	   er:	   Hvernig	   hefur	   dvöl	   í	   Ungmenna-‐	   og	  

tómstundabúðunum	  að	  Laugum	  í	  Sælingsdal	  áhrif	  á	  samskipti	  unglinga?	  

	  	  

6.1 Spurningar	  

Spurningarnar	  sem	  lagðar	  voru	  fyrir	  unglingana	  tengjast	  ekki	  allar	  efni	  ritgerðarinnar,	  

vegna	   þess	   að	   þær	   eru	   bæði	   nýttar	   í	  mína	   athugun	   sem	  og	   til	   þess	   að	   bæta	   starf	  

ungmenna-‐	  og	  tómstundabúðanna.	  	  Spurningarnar	  voru	  eftirfarandi:	  	  

• Hvað	  stóð	  upp	  úr	  í	  vikunni?	  	  

• Hvað	  fannst	  ykkur	  síst	  í	  vikunni?	  	  

• Hver	  var	  mesta	  áskorunin	  fyrir	  ykkur	  í	  vikunni?	  	  

• Var	  eitthvað	  sem	  kom	  ykkur	  á	  óvart/var	  óvænt?	  	  

• Var	  eitthvað	  sem	  tengist	  starfseminni	  að	  Laugum,	  eða	  þessari	  dvöl,	  sem	  

lét	  þér	  líða	  illa	  í	  vikunni?	  	  

• Er	  eitthvað	  sem	  þið	  vilduð	  breyta?	  

• Hvernig	  var	  að	  tilheyra	  sama	  hóp	  og	  „keppa‟	  alla	  vikuna?	  (Fannst	  ykkur	  

hópurinn	  vinna	  vel	  saman,	  urðuð	  þið	  náin,	  breytti	  þetta	  einhverjum	  

samskiptum	  á	  milli	  einstaklinga?)	  	  

• Hvað	  fannst	  ykkur	  standa	  upp	  úr	  varðandi	  námskeiðin?	  (Lærðuð	  þið	  

eitthvað	  nýtt	  þar,	  á	  eitthvað	  eftir	  að	  nýtast	  ykkur	  þegar	  heim	  er	  komið;	  

eitthvað	  sem	  ykkur	  leiddist?).	  	  

• Er	  eitthvað	  sem	  þið	  gerðuð/upplifðuð	  eða	  lærðuð	  á	  Laugum	  sem	  á	  eftir	  

að	  nýtast	  ykkur	  í	  framtíðinni?	  	  

• Hvað	  finnst	  ykkur	  vera	  hópefli	  á	  Laugum?	  	  

• Hvað	  finnst	  ykkur	  þjappa	  hópnum	  saman?	  

	  	  	  	  	   Umsjónarkennarar	   bekkjanna	   fengu	   aðeins	   öðruvísi	   spurningar,	   sem	   eru	  

eftirfarandi:	  	  

• Hvað	  finnst	  ykkur	  standa	  upp	  úr?	  	  	  

• Hvað	  finnst	  ykkur	  síst?	  	  

• Sjáið	  þið	  breytingu	  á	  einstaklingunum	  eða	  hópnum	  í	  heild	  sinni?	  	  

• Getið	  þið	  hugsað	  ykkur	  að	  vinna	  áfram	  með	  hópefli	  þegar	  heim	  er	  komið?	  

	  Á	   svörum	   nemendanna	   og	   kennaranna	   byggi	   ég	   niðurstöður	   mínar	   úr	  

athuguninni	   ásamt	   vettvangsnótum	   sem	   ég	   tók	   í	   vettvangsnámi	   mínu.	  

Vettvangsnóturnar	   samanstanda	   af	   huglægum	   punktum	   sem	   ég	   skrifaði	   hjá	   mér.	  	  

Gögnin	  voru	  kóðuð	  og	  greind,	  og	  þar	  af	   leiðandi	  eru	  niðurstöðurnar	  einungis	  út	  frá	  

rannsóknarspurningunni,	   en	   ekki	   svör	   við	   öllum	   listanum	   sem	   fram	   kemur	   í	  

athugunarkaflanum.	  

6.2 Viðmælendur	  

Viðmælendur	   eru	   eins	   og	   áður	   sagði	   nemendur	   og	   fararstjórar	   sem	   dvöldu	   að	  

Laugum	  þessar	  tvær	  vikur	  sem	  ég	  varði	  vettvangsnámi	  mínu	  þar.	  Allir	  nemendur	  fóru	  

á	  matsfund	  og	  í	  heildina	  voru	  það	  58	  krakkar	  fyrri	  vikuna	  og	  68	  seinni	  vikuna.	  Seinni	  

vikuna	  fóru	  tvær	  stúlkur	  fyrr	  heim,	  en	  alls	  tóku	  124	  nemendur	  þátt	   í	   ígrunduninni	   í	  

heildina.	   Fararstjórar	   hópanna	   voru	   í	   öllum	   tilvikum	   umsjónarkennarar	   bekkjanna	  

sem	  dvöldu	  að	  Laugum	  og	  voru	  þeir	  3	  hvora	  viku	  og	  þá	  6	  í	  heildina.	  	  

7 Niðurstöður	  

	  	  

Þessi	  kafli	   inniheldur	  helstu	  niðurstöður	  úr	  ígrundun	  með	  nemendum	  og	  kennurum	  

sem	   dvöldu	   að	   Laugum.	   Út	   frá	   spurningunum	   sköpuðust	   umræður	   sem	   tengdust	  

efninu	  en	  ekki	  þeirri	  spurningu	  sem	  verið	  var	  að	  ræða.	  Þær	  umræður	  voru	  skráðar	  og	  

einnig	  notaðar	  í	  niðurstöðurnar.	  Megináhersla	  er	  lögð	  á	  hvernig	  dvölin	  í	  ungmenna-‐	  

og	  tómstundabúðunum	  hafði	  áhrif	  á	  samskipti	  unglinganna.	  Fyrst	  er	  gerð	  grein	  fyrir	  

sjónarmiðum	   nemenda	   og	   svo	   kennara.	   Niðurstöðum	   beggja	   vikna	   var	   blandað	  

saman,	  vegna	  þess	  að	  ekki	  var	  neinn	  sjáanlegur	  munur	  á	  milli	  vikna.	  Í	  áttunda	  kafla	  

eru	  niðurstöðurnar	  dregnar	  saman	  og	  tengdar	  umræðunni.	  	  

	  	  

7.1 Nemendur	  

Að	  mati	   nemendanna	   var	   mikil	   upplifun	   að	   vera	   svona	  mikið	   saman	   og	   voru	   þau	  

mjög	   ánægð	   með	   dvölina	   að	   Laugum.	   Þessi	   mikla	   samvera	   varð	   til	   þess	   að	   þau	  

kynntust	  betur	  innbyrðis	  og	  sáu	  að	  þau	  ættu	  meira	  sameiginlegt	  með	  hvert	  öðru	  en	  

þau	   héldu.	   Þeim	   fannst	   þau	   verða	   nánari	   vinum	   sínum	   og	   vera	   öruggari	   innan	  

hópsins	   eftir	   að	   hafa	   lært	   að	   treysta	   öðrum.	   Þau	   lærðu	  meira	   um	  hvert	   annað	   og	  

feimni	  minnkaði.	  Þeim	  fannst	  það	  kostur	  að	  klíkum	   innan	  hópsins	  var	  skipt	  upp	  og	  

þeim	  fannst	  vera	  pláss	  fyrir	  alla	  innan	  hópsins.	  Að	  þeirra	  mati	  varð	  hópurinn	  þéttari	  

og	  áttu	  rokk-‐	  og	  hamingjustig	  þátt	  í	  því,	  en	  það	  eru	  stig	  sem	  þau	  gátu	  aflað	  sér	  með	  

því	  að	  gera	  eitthvað	  sem	  er	  töff	  eða	  hamingjuríkt	  og	  sýna	   leiðbeinendum.	  Því	   fleiri	  

sem	  voru	  með	  í	  að	  safna	  stigum	  þeim	  mun	  fleiri	  stig	  fengu	  þau.	  	  	  

Dæmi	  um	  ummæli	  unglinganna:	  

	  	  	  	  	   Ein	   stúlkan	   sagði:	   „Ég	   lærði	   að	   tala	   meira‟;	   og	   einn	   drengur	   sagði:	  

„Einhver	  var	  oggó	  skrýtinn	  fannst	  manni	  en	  var	  svo	  geðveikt	  fínn‟.	  Einnig	  

nefndu	   unglingarnir:	   „Maður	   verður	   nánari	   vinum	   sínum‟;	   „Kompás	  

breytti	  viðhorfum	  manns‟;	  	  „Maður	  vill	  ekki	  bregðast	  hópnum‟;	  „Gott	  að	  

losna	  við	  tæknina‟;	  „Fínt	  að	  geta	  slakað	  á	  án	  síma‟;	  „Kom	  á	  óvart	  hvað	  

það	   var	   létt	   að	   tala	   við	   fólk‟;	   „Kompás	   var	   mjög	   skemmtilegt,	   maður	  

lærði	  meira	  um	  manneskjurnar,	  algjörlega	  frábær	  tími‟.	  

	  	  	  	  	  Kennslustundir.	   Þær	   kennslustundir	   sem	   stóðu	   uppúr	   voru	   að	  mati	   unglinganna	  

Kjarkur	  og	  þor,	  Kompás,	  Gögl	  og	  Útivist.	  Þar	  fannst	  unglingunum	  þau	  kynnast	  betur,	  

læra	   að	   tala	   fyrir	   framan	   aðra	   og	   feimnin	  minnkaði	   við	   það.	   Þau	   sáu	   að	  meðlimir	  

hópsins	  höfðu	  hæfileika	  sem	  þau	  vissu	  ekki	  um	  og	  töluðu	  við	  krakka	  sem	  þau	  höfðu	  

ekki	  talað	  við	  áður.	  Kompás	  breytti	  viðhorfum	  þeirra	  og	  þau	  fengu	  svigrúm	  til	  þess	  að	  

kynnast	   nýjum	   krökkum.	   Þau	   öðluðust	   meira	   sjálfstraust	   og	   fengu	   að	   vera	   með	   í	  

hópnum.	  	  	  

Áskoranir.	  Helstu	  áskorarnirnar	  á	  unglingana	  voru	  Kjarkur	  og	  þor,	  vegna	  þess	  að	  

þar	  þurftu	  þau	  að	  halda	  ræður	  og	  koma	  með	  mótsvör	  við	  ræðum	  annarra,	  en	  ekki	  

var	  leyfilegt	  að	  særa	  aðra	  eða	  koma	  með	  persónulegar	  árásir.	  Það	  gekk	  mjög	  vel	  hjá	  

flest	   öllum	   þegar	   þau	   voru	   komin	   upp	   á	   lagið	   með	   það,	   og	   þau	   voru	   fegin	   að	  

mótsvörin	  mættu	  ekki	  vera	  persónuleg.	  Að	  fara	  upp	  turninn	  á	  þrautabrautinni,	  sem	  

var	  samvinnuverkefni	  og	  allur	  hópurinn	  varð	  að	  hjálpast	  að,	  var	  einnig	  mikil	  áskorun	  

fyrir	  marga.	  Turninn	  er	  um	  þrír	  metrar	  á	  hæð	  og	  sumir	  eru	  lofthræddir,	  ásamt	  því	  að	  

mörgum	   fannst	   erfitt	   að	   jafningjar	   þeirra	   þyrftu	   að	   lyfta	   þeim	   upp.	  	   Þrautirnar	   á	  

Laugaleikunum	  voru	  áskoranir	   fyrir	  suma	  og	  það	  að	  vera	  hluti	  af	  hópnum	  almennt.	  

Að	  vera	  formaður	  var	  áskorun	  fyrir	  eina	  stúlku	  og	  fannst	  henni	  erfitt	  að	  vera	  leiðtogi	  

hópsins	   og	   að	   ná	   hópnum	   saman	   til	   þess	   að	  æfa	   fyrir	   Laugaleikana.	   Einnig	   fannst	  

þeim	  áskorun	  að	  treysta	  öðrum	  og	  vildu	  ekki	  bregðast	  samherjum	  sínum.	  Einhjólið	  í	  

göglinu,	  Göglið,	  Kompás,	  Blindragangan	  og	  Laugaleikarnir	  voru	  einnig	  áskoranir	  sem	  

voru	   nefndar,	   og	   í	   einum	   hópnum	   var	   það	   að	   vera	   ekki	  með	   tölvur	   og	   síma	  mikil	  

áskorun.	  	  

Áhrif	  og	  hópefli	   Lauga.	  Það	  sem	  þeim	   fannst	  gott	  við	  að	   fara	  að	  Laugum	  var	  að	  

hópnum	  var	  ýtt	  saman;	  áður	  en	  þau	  komu	  vonuðu	  mörg	  þeirra	  að	  annar	  skóli	  yrði	  

þarna	  á	  sama	  tíma	  svo	  að	  þau	  gætu	  kynnst	  fleirum,	  en	  eftir	  á	  að	  hyggja	  fannst	  þeim	  

gott	  að	  vera	  eini	  skólinn,	  vegna	  þess	  að	  það	  þétti	  hópinn	  þeirra	  betur	  saman	  og	  þau	  

kynntust	   betur.	   Samvinnan,	   Kjarkur	   og	   þor,	   starfsfólkið,	   Göglið,	   óvissuferðin,	  

Laugaleikarnir	   og	   sundlaugapartýið	   voru	   allt	   atriði	   sem	   þau	   voru	   ánægð	   með	   að	  

Laugum.	  	  

	  	  	  	  	   Unglingarnir	   voru	   á	   því	   að	   turninn	   í	   þrautabrautinni,	   að	   vera	   í	   keppni,	  

myndbandagerðin,	   Laugaleikarnir,	   að	   vera	   í	   félagi,	   Kompás,	   öll	   samvinna	   og	  

jákvæðnin	   hafi	   verið	   það	   hópefli	   sem	   var	   í	   gangi	   að	   Laugum	   og	   hjálpaði	   þeim	   að	  

kynnast	   betur.	   Það	   eina	   sem	   þau	   gátu	   sett	   út	   á	   starf	   ungmenna-‐	   og	  

tómstundabúðanna	  var	  að	  keppni	  væri	  ekki	  alltaf	  nauðsynleg,	  heldur	  væri	   líka	  gott	  

að	  hafa	  hópefli	  með	  öllum	  hópunum	  saman.	  Að	  öðru	  leyti	  beindust	  athugasemdirnar	  

helst	  að	  húsnæðinu	  og	  viðhaldi	  því	  tengdu	  en	  ekki	  starfinu	  sjálfu.	  	  

	  

7.2 Kennarar	  	  

Að	  mati	   kennaranna	   voru	   krakkarnir	   að	   blómstra	   á	  meðan	   á	   dvölinni	   stóð.	   Þarna	  

voru	  krakkar	  sem	  komu	  kennurum	  sínum	  mjög	  á	  óvart	  með	  gleði,	  samskiptafærni	  og	  

öðrum	  hæfileikum.	  Þeim	  fannst	  þau	  verða	  betri	  vinir	  og	  að	  leikgleðin	  hafi	  verið	  svo	  

mikil.	   Sveitaferðin	   fannst	   þeim	   vera	   mjög	   góð	   og	   gaman	   að	   fara	   þangað	   með	  

unglingum	   sem	   höfðu	  mörg	   hver	   ekki	   komið	   inn	   á	   sveitabæ	   eða	   út	   á	   land.	   Einnig	  

nefndu	  kennararnir	  að	  unglingar,	  sem	  hefðu	  verið	  stjórnendur	  í	  hópum,	  séu	  það	  ekki	  

endilega	  lengur	  og	  að	  það	  sé	  jákvætt.	  	  

	  	  	  	  	  Kennararnir	  sáu	  mikla	  breytingu	  bæði	  á	  hópnum	  sem	  heild	  sem	  og	  einstaklingum.	  

Í	  lok	  vikunnar	  var	  meiri	  blöndun	  og	  samheldni	  í	  hópunum	  og	  margir	  hverjir	  voru	  að	  

blómstra.	  Þarna	  voru	  krakkar	  sem	  hafa	  verið	  mjög	  hlédrægir	  og	  ekki	  haft	  sig	  mikið	  í	  

frammi	  og	  voru	  þeir	  teknir	  inn	  í	  hópinn,	  ásamt	  því	  að	  fleiri	  voru	  farnir	  að	  segja	  sínar	  

skoðanir.	  

	  	  	  	  	   Kennararnir	   nefndu	   einnig	   ákveðna	   einstaklinga	   innan	   hópsins	   sem	   höfðu	   velt	  

fyrir	  sér	  að	  hætta	  við	  að	   fara	   í	   ferðina	  vegna	  ýmissa	  ástæðna,	  meðal	  annars	  vegna	  

þess	  að	  þau	  treystu	  sér	  ekki	   til	  þess	  að	   fara	  úr	   foreldrahúsum.	  En	  þegar	  á	  hólminn	  

var	  komið	  þá	  blómstruðu	  þessir	  einstaklingar	  og	  skemmtu	  sér	  mjög	  vel.	  	  

	  	  	  	  	  Það	  eina	  sem	  kennararnir	  nefndu	  við	  spurningunni	  „Hvað	  fannst	  ykkur	  síst?‟	  var	  

þurrkaðstaðan,	  en	  hún	  fylltist	  af	  fatnaði	  eftir	  gönguferð	  í	  slyddu	  og	  roki,	  og	  eins	  og	  

hjá	   nemendunum	   tengist	   athugasemdin	   aðeins	   viðhaldi	   húsnæðis	   en	   ekki	   sjálfri	  

starfseminni.	  	  

	  	  	  	  	  Það	  vakti	  athygli	  mína	  að	  kennararnir	  höfðu	  ekki	  hugsað	  sér	  að	  vinna	  áfram	  með	  

hópefli	   sem	   slíkt	   þegar	   heim	   væri	   komið.	   Þeir	   nefndu	   í	   þessu	   samhengi	   að	   öðru	  

hverju	   væru	   þemadagar	   þar	   sem	   bekkjunum	   væri	   blandað	   saman;	   einn	   kennari	  

nefndi	   lausnaleit,	   sem	  að	  mínu	  mati	   er	   frekar	   bekkjarlýðræði	   en	  hópefli,	   og	   annar	  

kennari	  nefndi	  bekkjarfundi	  þar	  sem	  setið	  er	  í	  hring	  og	  einn	  talar	  í	  einu.	  	  

	  	  

7.3 Samantekt	  á	  niðurstöðum	  

Niðurstöður	   nemenda	   og	   kennara	   sýna	   fram	   á,	   að	   á	   heildina	   litið	   eru	   báðir	   hópar	  

mjög	  ánægðir	  með	  dvölina	  að	  Laugum.	  	  

	  	  	  	  	  Að	   mati	   nemendanna	   varð	   hópurinn	   samrýndari	   og	   hvert	   og	   eitt	   þeirra	  

uppgötvaði	   að	   eiga	  meira	   sameiginlegt	  með	   öðrum	   unglingum	   en	   þau	   héldu.	   Þau	  

lærðu	   meira	   um	   hvert	   annað	   og	   feimni	   minnkaði.	   Að	   mínu	   mati	   er	   jákvætt	   að	  

unglingarnir	  töldu	  það	  vera	  kost	  að	  kúpla	  sig	  út	  úr	  sínu	  daglega	  lífi	  og	  vera	  án	  gsm-‐

símans,	  en	   jafnframt	  kom	  það	  mér	  ekki	   á	  óvart	  að	  það	  að	  vera	  án	  gsm-‐síma	  hefði	  

verið	  áskorun.	  Unglingarnir	  nefndu	  að	  þau	  hafi	  öðlast	  meira	   sjálfstraust	  og	  að	  þau	  

fengu	  svigrúm	  til	  þess	  að	  vera	  með	  í	  hópnum.	  	  

	  	  	  	  	  Það	  sem	  unglingunum	  fannst	  mega	  bæta	  og	  tengdist	  starfseminni	  var	  að	  hafa	  ekki	  

alltaf	   keppni	   á	   milli	   hópa,	   þeim	   fannst	   það	   þyrfti	   einnig	   að	   vera	   hópefli	   fyrir	   alla	  

hópana	   saman.	   Ég	   er	   sammála	   því	   og	  myndi	   ég	   telja	   það	   vera	   kost	   að	   hafa	   fleiri	  

dagskrárliði	  þar	  sem	  engin	  keppni	  er	  til	  þess	  að	  efla	  hópinn	  í	  heild.	  	  

	  	  	  	  	  Niðurstöðurnar	   benda	   til	   þess	   að	   dvölin	   og	   námskeið	   ungmenna-‐	   og	  

tómstundabúðanna	   hafi	   jákvæð	   áhrif	   á	   samskipti	   unglinganna.	   Þau	   gengu	   saman	   í	  

gegnum	   áskoranirnar	   og	   hvöttu	   meðlimi	   síns	   hóps	   áfram	   og	   lærðu	   með	   því	   að	  

treysta	  öðrum	  og	  fundu	  að	  þau	  vildu	  ekki	  bregðast	  samherjum	  sínum.	  

	  	  	  	  	   Að	   mati	   umsjónarkennaranna	   voru	   unglingarnir	   að	   blómstra	   og	   komu	   þau	  

kennurunum	   sínum	   mjög	   á	   óvart	   með	   gleði,	   aukinni	   samheldni	   og	   öðrum	  

hæfileikum.	   Kennararnir	   voru	   í	   heildina	   litið	  mjög	   ánægðir	  með	  dvölina	  og	  nefndu	  

einungis	   þurrkaðstöðuna	   um	   það	   sem	   mætti	   bæta,	   en	   ekkert	   tengt	   starfseminni	  

sjálfri.	   Kennararnir	   töldu	   að	  þeir	  myndu	  ekki	   vinna	   áfram	  með	  hópamyndunina	  og	  

hópeflið	  sem	  varð	  að	  Laugum	  eftir	  að	  heim	  var	  komið;	  en	  nefndu	  um	  leið	  að	  þarna	  

voru	  unglingar	  sem	  komu	  kennurum	  sínum	  á	  óvart	  með	  aukinni	  samskiptahæfni	  og	  

öðrum	   hæfileikum.	   Einn	   kennari	   sagðist	   vera	   feginn	   að	   geta	   komið	   heim	   með	  

jákvæðar	   fréttir	   af	   einum	   dreng,	   vegna	   þess	   að	   kennarinn	   væri	   nánast	   eingöngu	  

búinn	  að	  flytja	  móður	  hans	  neikvæðar	  fréttir	  af	  honum	  það	  sem	  af	  væri	  skólaárinu.	  

Að	  mati	  kennaranna	  varð	  samskiptafærnin	  einnig	  betri,	  sem	  styður	  þá	  niðurstöðu	  að	  

dvöl	   í	   ungmenna-‐	   og	   tómstundabúðunum	   hafi	   jákvæð	   áhrif	   á	   og	   efli	   samskipti	  

unglinga.	  

8 Umræður	  	  

	  	  

Niðurstöður	   athugunarinnar	   sýna	   að	   mínu	   mati	   hvernig	   dvöl	   í	   Ungmenna-‐	   og	  

tómstundabúðunum	  að	  Laugum	  í	  Sælingsdal	  hefur	  áhrif	  á	  samskipti	  unglinga	  að	  mati	  

unglinganna	  sjálfra	  og	  kennaranna.	  Í	  þessum	  kafla	  er	  niðurstöðunum	  skipt	  niður	  eftir	  

efni,	   það	   er	   skóla-‐	   og	   ungmennabúðir;	   hópþróun;	   tómstundir,	   sjálfstraust	   og	  

samskipti;	  og	  að	  lokum	  námskenningar.	  	  

	  	  

8.1 Skóla-‐	  og	  ungmennabúðir	  

Starfsemi	   ungmenna-‐	   og	   tómstundabúðanna	   er	   fjölbreytt	   þar	   sem	  vettvangsferðir,	  

skólabúðir,	   úti-‐	   og	   ævintýranám	   renna	   saman	   í	   eitt	   (Rickinson	   o.fl,	   2004:25).	   Þar	  

stunda	  unglingarnir	  útivist	  og	  fara	  meðal	  annars	  í	  gönguferð	  upp	  á	  Tungustapa,	  sem	  

einnig	  myndi	  falla	  undir	  ævintýranám,	  þar	  sem	  allur	  hópurinn	  fer	  saman	  í	  gönguferð	  

í	   ósnortinni	   náttúru	   og	   hlustar	   á	   þjóðsögu	   sem	   á	   uppruna	   sinn	   að	   rekja	   til	  

Tungustapa.	   Samkvæmt	   Nicholas	   P.	   Gair	   (1997:2)	   nær	   hugtakið	   útinám	   yfir	   allar	  

fræðandi	  athafnir	  sem	  fara	  fram	  undir	  berum	  himni,	  hvort	  sem	  það	  er	  í	  þéttbýli	  eða	  

dreifbýli.	  	  

	  	  	  	  	   Þær	   rannsóknir	   sem	   gerðar	   hafa	   verið	   á	   vettvangsheimsóknum	   og	  

skólaferðalögum	  sýna	  fram	  á,	  að	  félagsfærni	  og	  einstaklingsþroski	  þátttakenda	  eykst	  

og	   vitsmuna-‐	   og	   tilfinningaþroski	   þeirra	   styrkist.	   Einnig	   hafa	   rannsóknir	   sýnt	   að	  

samvinna	   innan	   hópa	   og	   þau	   samvinnuverkefni,	   sem	   þátttakendur	   framkvæmdu,	  

höfðu	   jákvæð	   áhrif	   á	   samvinnuhæfileika	   þeirra,	   leiðtogafærni,	   hvatningu,	  

þrautseigju,	  áreiðanleika	  og	  frumkvæði	  (Rickinson	  o.fl.,	  2004:23	  og	  27).	  	  

	  	  	  	  	   Samkvæmt	   vettvangsathugun	   minni	   sé	   ég	   samræmi	   í	   þessum	   niðurstöðum	  

varðandi	  styrkingu	  á	  félagsfærni	  og	  einstaklingsþroska	  sem	  og	  samvinnuhæfileika	  og	  

leiðtogafærni.	   Í	   niðurstöðum	   vettvangsathugunar	   minnar	   kom	   fram	   að	  

umsjónarkennararnir	   sáu	   töluverðan	  mun	  á	   einstaklingum	  og	   samheldni	   í	   hópnum	  

sem	   heild.	   Einnig	   nefndu	   þeir	   unglingar	   sem	   gegnt	   höfðu	   formanns-‐	   og	  

varaformannshlutverkum	   í	   hópunum	   það	   hafa	   verið	   áskorun,	   en	   sögðu	   að	   þau	  

myndu	  hiklaust	  bjóða	  sig	  fram	  aftur.	  Þau	  þurftu	  að	  standa	  sig	  sem	  leiðtogar	  hópsins,	  

sjá	   um	   að	   hópurinn	   fengi	   allar	   nauðsynlegar	   upplýsingar	   og	   að	   allir	   væru	  með,	   og	  

hafði	  það	  jákvæð	  áhrif	  á	  færni	  þeirra	  sem	  leiðtoga.	  	  

	  	  

8.2 Hópþróun	  

Við	  komuna	  í	  ungmenna-‐	  og	  tómstundabúðirnar	  er	  nemendunum	  skipt	  í	  tvo	  til	  þrjá	  

hópa,	  sem	  þau	  verða	  þátttakendur	  í	  á	  meðan	  á	  dvöl	  þeirra	  stendur.	  Lögð	  er	  áhersla	  á	  

að	  skipta	  þeim	  nærhópum	  upp	  sem	  eru	  til	  staðar	  upp,	  til	  þess	  að	  unglingarnir	  hópi	  

sig	  ekki	  saman	  í	  sína	  nánustu	  vinahópa	  og	  til	  að	  þeir	  kynnist	  öðrum	  unglingum.	  	  

	  	  	  	  	   Að	  mati	   Arnes	   Sjölund	   er	   félagsleg	   staða	   hvers	   barns	   í	   hópi	  mikilvæg	   og	   hefur	  

mikla	  þýðingu	   fyrir	   velgengni	  hvers	  einstaklings.	  Hópar	   sem	  dvelja	   í	  ungmenna-‐	  og	  

tómstundabúðunum	   falla	   vel	   að	   skilgreiningu	   Tuckman	   varðandi	   hópþróun.	  

Niðurstöður	  athugunarinnar	  sýndu,	  að	  umsjónarkennararnir	  voru	  meðvitaðir	  um	  að	  

um	  hópefli	   væri	   að	   ræða	   og	   að	   hópurinn	   væri	   að	   þróast	   sem	  heild.	   Það	   sem	  mér	  

fannst	  athugavert	   í	  niðurstöðunum	  var,	  að	  umsjónarkennararnir	  sáu	  ekki	  fram	  á	  að	  

vinna	   áfram	   með	   hópefli	   og	   viðhalda	   hópþróuninni	   fyrir	   heildina,	   heldur	   aðeins	   í	  

minni	  hópum.	  Að	  mínu	  mati	  náðu	  hóparnir	   sem	  heild	  miklum	  árangri	   og	  það	  væri	  

gott	   fyrir	   samheldni	   hópsins	   að	   vinna	   áfram	   með	   hópþróunina	   eftir	   að	   heim	   er	  

komið.	  	  

	  	  	  	  	  Við	  upphaf	  dvalarinnar	  mótast	  hópurinn	  og	  einstaklingarnir	  eru	  að	  mynda	  traust	  

sín	  á	  milli.	  Í	  tímanum	  Að	  vera	  í	  félagi	  semja	  hópmeðlimir	  um	  hver	  skuli	  gegna	  hvaða	  

hlutverki	   og	   velja	   sér	   formann	   og	   varaformann.	   Á	   umræðustiginu	   er	   hópurinn	   að	  

finna	   stöðugleikann,	   traustið	   fer	   að	   styrkjast	   og	   hópurinn	   að	   vinna	   sem	   heild.	   Á	  

árangursstiginu	   eru	   hópmeðlimir	   að	   vinna	   saman	   að	   árangri	   hópsins,	   að	   fara	   eftir	  

settum	  reglum	  og	  markmiðum,	  til	  þess	  að	  hópnum	  vegni	  sem	  best.	  Ljúkningin	  verður	  

svo	   í	   lok	   Laugaleikanna	  og	   á	   föstudagsmorgninum	  þegar	   kemur	   í	   ljós	   hvaða	  hópur	  

vann	  leikana	  og	  stóð	  sig	  best	  í	  rokk-‐	  og	  hamingjustigum.	  Hóparnir	  skiptast	  svo	  upp	  í	  

minni	   einingar	   og	   hver	   fer	   í	   sína	   átt.	   Að	   því	   sögðu	  má	   sjá	   að	   kenning	   Tuckman	   er	  

gagnleg	   til	   þess	   að	   lýsa	   því	   hvað	   gerist	   á	   meðan	   á	   dvölinni	   stendur	   og	   lýsir	  

hópaþróuninni	  vel	  sem	  á	  sér	  stað	  í	  ungmenna-‐	  og	  tómstundabúðunum.	  	  

	  	  	  	  	   Að	  mati	   umsjónarkennaranna	   varð	  mikil	   breyting	  bæði	   á	  hópnum	  sem	  heild	  og	  

einstaklingunum.	  Að	   þeirra	  mati	   varð	   hópurinn	   samheldnari	   og	   unglingarnir	   lærðu	  

að	   treysta	  hvert	  öðru	  betur.	   Kennararnir	   tóku	  eftir	   að	  margir	   unglinganna	   voru	  að	  

blómstra,	  þeir	  sem	  höfðu	  ekki	  verið	  að	  standa	  sig	  vel	  í	  skólanum	  eða	  höfðu	  af	  ýmsum	  

ástæðum	   ætlað	   að	   hætta	   við	   að	   fara	   í	   ferðina.	  	   Einnig	   nefndu	   kennararnir,	   að	  

unglingar	   sem	   hefðu	   verið	   í	   stjórnendahlutverki	   innan	   hópanna	   væru	   það	   ekki	  

endilega	  lengur,	  vegna	  þess	  að	  fleiri	  væru	  farnir	  að	  láta	  heyra	  í	  sér.	  	  	  

	  	  	  	  	  Í	  dagskránni	  er	  ákveðin	  stígandi.	  Fyrst	  er	  byrjað	  á	  hópefli	  og	  samvinnuverkefnum,	  

en	   þegar	   líða	   tekur	   á	   vikuna	   fer	   að	   reyna	  meira	   á	   einstaklinginn	   innan	   hópsins	   og	  

hópurinn	   hvetur	   sína	   liðsmenn	   áfram.	   Við	   það	   hefur	   hópurinn	   eflst	   sem	   heild	   og	  

þjappast	  saman	  og	   liðsandinn	  orðinn	  betri.	  Einstaklingsvinnan	  skilar	   líka	   inn	  stigum	  

fyrir	   hópinn	   og	   því	   eflist	   sjálfstraust	   einstaklinganna	   þegar	   aðrir	   meðlimir	   hópsins	  

sýna	  stuðning	  og	  hvatningu.	  	  

	  

8.3 Tómstundir,	  sjálfstraust	  og	  samskipti	  	  

Unglingar	  glíma	  við	  sína	  persónulegu	  sjálfsmynd	  og	  eru	  sífellt	  að	  leita	  að	  sjálfum	  sér	  

og	   finna	   sinn	   farveg	   (Berger,	  2008:416).	  Á	  unglingsárunum	  verða	  miklar	  breytingar	  

bæði	  vitsmunalega	  og	  líkamlega	  og	  unglingurinn	  finnur	  fyrir	  aukinni	  tjáningarþörf,	  en	  

um	  leið	  er	  hann	  sjálfhverfur	  og	  veltir	  því	  sífellt	  fyrir	  sér	  hvað	  öðrum	  finnist	  um	  sig.	  Á	  

unglingsárunum	  er	   jafningjahópurinn	  mikilvægur,	  og	  það	  að	   fá	   jákvæð	  viðbrögð	  og	  

hvatningu	   frá	   jafningjum	   getur	   að	   mínu	   mati	   haft	   jákvæð	   áhrif	   á	   sjálfsmynd	   og	  

sjálfstraust	  unglinga.	  	  

	  	  	  	  	   Samkvæmt	  því	   sem	  unglingarnir	   og	   kennararnir	   segja,	   virðist	   dvölin	   að	   Laugum	  

hafa	   haft	   jákvæð	   áhrif	   á	   jafningjahópinn,	   hópurinn	   hefur	   orðið	   samheldnari	   og	  

krakkarnir	   kynnst	   hvert	   öðru	   betur.	   Sem	   dæmi	   um	   jákvæð	   áhrif	   jafningjahóps	  má	  

nefna,	  að	  einn	  af	  unglingunum	  nefndi	  að	  hann	  hafði	  tekið	  eftir	  hæfileikum	  hjá	  öðrum	  

unglingi	   sem	   hann	   hefði	   ekki	   séð	   áður,	   og	   hópurinn	   hvatti	   viðkomandi	   ungling	   til	  

þess	   að	   sýna	   hæfileikana	   í	   atriðinu	   þeirra	   á	   Laugaleikunum.	   Svona	   jákvæð	   áhrif	  

jafningjahóps	  getur	  átt	  þátt	  í	  að	  auka	  sjálfstraust	  og	  öryggi	  þess	  unglings,	  sem	  hafði	  

til	  þessa	  ekki	  sýnt	  fram	  á	  hæfileika	  sína.	  	  

	  	  	  	  	  Meðan	  á	  dvölinni	  stendur	  stunda	  þátttakendur	  tómstundir,	  ásamt	  því	  að	  þau	  læra	  

margt	  áhugavert	  sem	  hægt	  er	  að	  gera	   í	   tómstundum,	  svo	  sem	   íþróttir,	  gögl,	  og	  að	  

læra	   að	   spá	   fyrir	   vinunum,	   en	   að	   Laugum	   fer	   fram	   skipulögð	   starfsemi	   þar	   sem	  

þátttakendur	   starfa	   saman	   að	   ákveðnum	   markmiðum.	   Unglingarnir	   læra	   á	  

óformlegan	  hátt	  hvernig	  tómstundir	  fara	  fram	  og	  einnig	  annað	  efni	  sem	  miðar	  að	  því	  

að	   ná	   aðalmarkmiðum	   Lauga.	  	   Einnig	   kynnast	   þau	   því	   að	   sofa	   á	   ókunnugum	   stað	  

fjarri	  foreldrahúsum,	  að	  sjá	  um	  sig	  sjálf,	  og	  að	  ekki	  eigi	  að	  dæma	  aðra	  fyrirfram.	  Þessi	  

atriði	  eru	  skipulögð	  fyrirfram	  af	  starfsfólki	  ungmenna-‐	  og	  tómstundabúðanna	  en	  fara	  

fram	  á	  óformlegan	  hátt.	  	  

	  	  	  	  	   Með	   því	   að	   framkvæma,	   koma	   með	   sínar	   hugmyndir	   og	   öðlast	   reynslu	   læra	  

þátttakendur,	  með	  því	  að	  leggja	  eigin	  skilning	  á	  viðfangsefnið.	  Þátttakendur	  þroskast	  

í	   samskiptum	   við	   aðra	   og	   í	   umhverfinu	   sem	   það	   nemur	   í,	   og	   með	   aðstoð	   og	  

hvatningu	   leiðbeinenda	  er	  mögulegt	  að	  nema	  það	  sem	  maður	  þekkir	  ekki	   til	  hlítar,	  

og	  styður	  það	  kenningu	  Vygotsky	  um	  félagsmenningu.	  Í	  henni	  felst	  að	  fólk	  þroskast	  í	  

samskiptum	  við	  aðra	  og	  í	  umhverfi	  sínu.	  	  

	  	  	  	  	   Trúi	   einstaklingurinn	   á	   sjálfan	   sig	   og	   eigin	   getu	  má	   segja	   að	   hann	   sé	  með	   gott	  

sjálfstraust,	  en	  með	  aukinni	  trú	  á	  sjálfan	  sig	  og	  með	  því	  að	  sjá	  hvað	  maður	  er	  fær	  um	  

eykst	  sjálfstraustið	  og	  þar	  með	  sjálfsmatið,	  sjálfsmyndin	  og	  sjálfsvirðingin.	  

	  	  	  	  	   Rannsóknir	   hafa	   sýnt	   að	   sjálfsmynd	   barna	   og	   unglinga	   mótast	   að	   miklu	   leyti	   í	  

gegnum	  þátttöku	   í	   félags-‐	  og	  tómstundastarfi,	  og	  hafa	  rannsóknir	  einnig	   leitt	   í	   ljós,	  

að	  skipulögð	  starfsemi	  í	  umsjón	  ábyrgra	  aðila	  hefur	  jákvæð	  og	  uppbyggileg	  áhrif	  á	  líf	  

þeirra.	   Sjálfstraust	   mótar	   samskipti	   fólks,	   og	   hefur	   lítið	   sjálfstraust	   þau	   áhrif	   að	  

einstaklingar	  draga	  sig	  í	  hlé	  og	  forðast	  samskipti	  við	  aðra.	  Gott	  sjálfstraust	  er	  því	  góð	  

undirstaða	  fyrir	  góð	  samskipti	  og	  árangur	  í	   lífinu	  (Erla	  Kristjánsdóttir	  o.fl.,	  2004:45).	  

Samskiptafærni	  er	  mikilvægur	  eiginleiki	  í	  hópastarfi,	  þar	  sem	  samskipti	  eiga	  sér	  stað	  

á	  milli	  margra	  og	  ólíkra	  einstaklinga.	  Þess	  má	  einnig	  geta,	  að	  samkennd	  er	  mikilvæg	  

tilfinning	   í	   samskiptum	  og	  byggist	  vinátta	  að	  miklu	   leyti	  á	  henni,	  en	  einnig	   tengjast	  

virðing,	   traust,	   skilningur,	   jákvæðni,	   sveigjanleiki,	   einlægni	   og	   þolinmæði	   góðum	  

samskiptum.	  	  

	  	  	  	  	  Unglingarnir	  lýsa	  því	  að	  þeir	  öðlist	  aukið	  sjálfstraust	  og	  fara	  að	  tjá	  sínar	  skoðanir;	  

lærðu	   að	   tala	   fyrir	   framan	   aðra	   og	   feimni	   minnkaði	   ásamt	   því	   að	   félagsleg	   færni	  

margra	  jókst.	  Þetta	  bendir	  til,	  að	  mínu	  mati,	  að	  unglingarnir	  hafi	  séð	  að	  þeir	  eru	  ekki	  

svo	  ólíkir	  öðrum	  unglingum	  og	  að	  þeir	  hafi	  stigið	  örlítið	  út	  úr	  sjálfhverfu	  sinni.	  	  

	  	  	  	  	  Samheldni	  hópsins	  varð	  meiri	  og	  unglingarnir	  kynntust	  hvert	  öðru	  betur	  og	  lærðu	  

að	  maður	  á	  ekki	  að	  dæma	  fólk	  fyrirfram.	  Eftir	  dvölina	  fannst	  þeim	  vera	  pláss	  fyrir	  alla	  

innan	  hópsins,	  og	  þau	  sáu	  að	  aðrir	  krakkar	  höfðu	  hæfileika	  sem	  þau	  vissu	  ekki	  um.	  

Kennararnir	   taka	  undir	   það	  mat	  unglinganna,	   að	   samheldni	   og	   félagsfærni	   hópsins	  

jókst	  ásamt	  því	  að	  þau	  kynntust	  mun	  betur	  og	  urðu	  betri	  vinir.	  

	  	  	  	  	  Tómstundir	  eru	  mikilvægur	  þáttur	  unglingsáranna,	  bæði	  til	  þess	  að	  minnka	  líkur	  á	  

að	  unglingurinn	  leiðist	  út	   í	  áhættuhegðun	  sem	  og	  að	  þær	  veita	  unglingum	  tækifæri	  

til	   þess	   að	   móta	   sjálfstæði	   sitt	   og	   persónueinkenni.	   Jafningjahópurinn	   skiptir	   þar	  

miklu	  máli	   og	   getur	   hann	   átt	   þátt	   í	   að	   auka	   sjálfstraust	   og	   öryggi	   unglingsins	  með	  

jákvæðum	  hópþrýstingi.	  Rannsóknir	  hafa	  sýnt,	  að	  jafningjahópurinn	  hefur	  mikil	  áhrif	  

í	  lífi	  unglinga	  og	  getur	  hann	  haft	  bæði	  jákvæð	  og	  neikvæð	  áhrif.	  	  

	  

8.4 Námskenningar	  

Hugtakið	  reynsla	  er,	  samkvæmt	  Dewey,	  forsenda	  og	  markmið	  alls	  náms.	  Eins	  og	  áður	  

sagði,	  getur	  reynsla	  bæði	  verið	  jákvæð	  og	  neikvæð	  varðandi	  hvaða	  langtímaáhrif	  hún	  

mun	  hafa.	  Í	  ungmenna-‐	  og	  tómstundabúðunum	  taka	  unglingarnir	  þátt	  í	  öllum	  tímum	  

og	  taka	  þar	  virkan	  þátt,	  en	  sitja	  ekki	  bara	  kyrrir	  og	  hlusta.	  Þau	  fara	  í	  gönguferðir,	  eru	  

með	  blindragrímur	  og	  læra	  að	  treysta	  jafningjum	  sínum.	  Unglingarnir	  læra	  einnig	  að	  

halda	  ræðu	  með	  því	  bæði	  að	  semja	  þær	  og	  flytja,	  þau	  fá	  að	  prófa	  ný	  tæki	  og	  leikföng	  

í	   Gögli	   og	   fá	   leiðbeiningar	   um	   hvernig	   á	   að	   nota	   þau.	   Unglingarnir	   sem	   dvelja	   að	  

Laugum	   læra	  af	   reynslu	  sinni	  þegar	  þeir	   læra	  af	  afleiðingum	  eigin	  athafna	  og	   finna	  

orsakatengsl	   á	   milli	   afleiðinga	   og	   athafna.	   Ígrundunin	   er	   einnig	   mikilvæg	   í	  

reynslunámi,	  því	  að	  eins	  og	  Dewey	  sagði	  þá	  er	  reynsla	  lítils	  virði	  nema	  hafa	  ígrundað,	  

brugðist	  við	  og	  hugsað	  um	  orsakir	  og	  afleiðingar.	  Námshringur	  Davids	  A.	  Kolb	  á	  að	  

mínu	  mati	  vel	  við	  þetta	  ferli.	  	  

	  	  	  	   Námshringur	   Kolb	   á	   vel	   við	  	   starfsemina,	   af	   því	   að	   á	   hverjum	   degi	   upplifa	  

unglingarnir	  nýja	  reynslu,	  hugsa	  um	  hvað	  þau	  voru	  að	  læra,	  taka	  reynsluna	  saman	  og	  

velta	  því	   fyrir	  sér	  hvernig	  hún	  getur	  nýst	  þeim.	  Ævintýranám	  byggist	  á	  reynslunámi	  

og	   fer	   fram	   í	   náttúrunni.	   Gönguferðir	   og	   þrautabraut	   undir	   berum	   himni	   eru	  

ævintýri,	   þar	   sem	   samskiptafærni	   og	   líkamleg	   færni	   geta	   aukist,	   og	   áskoranir	   geta	  

leitt	  unglinginn	  út	  úr	  þægindahringnum	  og	  örlítið	  inn	  á	  teygjusvæðið.	  

	  	  	  	  	   Samkvæmt	   niðurstöðum	   athugunarinnar,	   hefur	   dvöl	   í	   ungmenna-‐	   og	  

tómstundabúðunum	  jákvæð	  áhrif	  á	  samskipti	  unglinga.	  Þau	  læra	  að	  tjá	  sig,	  tala	  um	  

mál	  sem	  brenna	  á	  þeim,	  þau	   læra	  tillitssemi	  og	  ábyrgð	  og	  ekki	  síst	  að	  það	  eru	  ekki	  

allir	  eins.	  Það	  er	  mikil	  samvera	   í	  ungmenna-‐	  og	  tómstundabúðunum,	  því	  að	  ekki	  er	  

leyfilegt	  að	  hafa	  gsm-‐síma,	  leikjatölvur	  eða	  önnur	  tæki	  sem	  geta	  tengst	  alnetinu,	  sem	  

hefur	   góð	   áhrif	   á	   samskiptin.	   Í	   Kompás-‐tímunum	   læra	   þau	   að	   dæma	   ekki	   fólk	  

fyrirfram	   og	   sjá	   að	   maður	   þekkir	   ekki	   fólk	   nema	   að	   kynnast	   því.	   Ég	   er	   sammála	  

Eleanor	   Duckworth	   varðandi	   það,	   að	   þátttakendur	   öðlast	   ekki	   fullan	   skilning	   á	  

námsefninu	  fyrr	  en	  þeir	  hafa	  lagt	  sinn	  eiginn	  skilning	  á	  efnið.	  Að	  því	  sögðu	  tel	  ég	  það	  

ekki	  einungis	  eiga	  við	  um	  formlegt	  námsefni,	  heldur	  einnig	  óformlegt	  og	  formlaust.	  

	  	  

	  	  	  	  	  	  Út	   frá	   niðurstöðum	   athugunarinnar	   og	   ritgerðarinnar	   í	   heild	   má	   segja,	   að	   í	  

ungmenna-‐	   og	   tómstundabúðunum	   að	   Laugum	   fari	   fram	   mikilvægt	   starf.	   Efni	  

námskeiðanna,	   samveran,	  hópeflið,	  ásamt	  því	  að	  hafa	  engar	   tölvur	  eða	  gsm-‐síma	   í	  

ungmenna-‐	  og	   tómstundabúðunum,	  eflir	  og	  hefur	  góð	  og	   jákvæð	  áhrif	   á	   samskipti	  

unglinganna.	  Þau	  ná	  að	  mínu	  mati	  að	  ,,kúpla”	  sig	  út	  úr	  sínu	  daglega	  lífi	  og	  frá	  áreiti	  

hinna	  ýmsu	  tækja,	  fá	  að	  vera	  þau	  sjálf	  og	  kynnast	  betur.	  Að	  mínu	  mati	  ættu	  allir	  9.-‐

bekkingar	   að	   hafa	   tækifæri	   til	   að	   fara	   í	   ungmenna-‐	   og	   tómstundabúðir	   og	   jafnvel	  

fleiri	   árgangar	   grunnskólanna,	   því	   að	   góð	   samskiptafærni	   stuðlar	   að	   árangri	   og	  

velfarnaði	  í	  lífinu.	  	  

10 Viðauki	  2	  

	  	  

Að	  stofna	  félag	  

Við	   upphaf	   dvalarinnar	   er	   nemendum	   skipt	   í	   tvo	   til	   þrjá	   hópa,	   sem	   þeir	   eru	  

þátttakendur	   í	   alla	   vikuna.	   Hver	   hópur	   stofnar	   félag.	   Meðlimir	   félagsins	   eiga	   að	  

ákveða	  hvernig	  félagið	  þeirra	  er,	  fyrir	  hvað	  það	  stendur,	  og	  þess	  er	  gætt	  að	  allir	  hafi	  

hlutverk	  innan	  félagsins.	  Sumir	  eru	  í	  stjórn,	  aðrir	  semja	  lög	  félagsins,	  enn	  aðrir	  teikna	  

einkennismerki	  eða	  sinna	  öðrum	  verkum.	  Meðlimir	  félagsins	  hjálpast	  að	  við	  að	  safna	  

stigum	  alla	   vikuna,	   sem	  getur	   verið	  með	  því	   að	  mæta	  á	   réttum	   tíma	   í	  námskeiðin,	  

sýna	  kurteisi	  og	  áhugasemi	   í	   tímunum	  og	  ná	  að	  byggja	  upp	   liðsanda	  alla	   vikuna.	  Á	  

fimmtudögum	  keppa	  félögin	  á	  móti	  hvert	  öðru	  í	  Laugaleikunum.	  

Markmiðið	  er	  að	  styrkja	  félagsfærni	  þátttakenda	  og	  sýna	  þeim	  að	  hver	  og	  einn	  félagi	  

er	  mikilvægur	  til	  að	  félagið	  verði	  sem	  öflugast.	  

	  	  

Kjarkur	  og	  þor	  

Kjarkur	  og	  þor	  er	  þjálfun	   í	   ræðumennsku	  og	   framkomu.	  Þátttakendur	   fá	   fyrirlestur	  

um	  hvernig	  ræður	  eru	  upp	  byggðar,	  hvernig	  á	  að	  haga	  sér	  í	  ræðupúlti,	  hvað	  ber	  að	  

varast	   þegar	   haldin	   er	   ræða.	   	  Þátttakendum	   er	   skipt	   í	   tvo	   hópa	   og	   rökræða	   þeir	  

fyrirfram	  ákveðið	  umræðuefni.	  Hér	  líta	  dagsins	  ljós	  mörg	  skemmtileg	  umræðuefn,	  og	  

þegar	  hleypur	  hiti	  í	  leikinn	  verður	  þetta	  oft	  mjög	  spennandi.	  

Markmiðið	  með	  tímunum	  er	  að	  byggja	  upp	  sjálfstraust,	  þjálfa	  þátttakendur	  í	  að	  tala	  

fyrir	  framan	  aðra	  og	  finnast	  það	  spennandi.	  Einnig	  er	  markmið	  að	  þátttakendur	  læri	  

að	  hlusta	  og	  bera	  virðingu	  fyrir	  skoðunum	  annarra.	  

	  	  

Galdrar	  og	  spádómar	  

Hér	   fá	   þátttakendur	   innsýn	   í	   íslenskar	   galdrahefðir	   og	   spádóma,	   sem	   hafa	   fylgt	  

þjóðinni	  í	  aldaraðir.	  Þátttakendur	  fá	  að	  kynnast	  m.a.	  rúnalestri,	  göldrum,	  bollalestri,	  

Völuspá	   og	   ýmisskonar	   spilaspám.	   Þeir	   fá	   að	   heyra	   þekktar	   sögur	   um	   galdra	   í	  

gegnum	  tíðina.	  Þeir	  kynnast	  því	  líka	  hvað	  fólk	  hafði	  sér	  til	  dægrastyttingar	  fyrir	  tíma	  

sjónvarps	  og	  leikjatölva.	  	  

Markmiðið	   er	   að	   gefa	   skemmtilegt	   og	   sögulegt	   viðhorf	   á	   hvað	   fólk	   hugsaði	   um	  og	  

hvað	  það	  gerði	  til	  að	  eignast	  peninga,	  heppni,	  ást	  og	  margt	  annað.	  Og	  hvern	  langar	  

ekki	  að	  kíkja	  aðeins	  inn	  í	  framtíðina?	  

	  	  

Félagsvist	  

Í	  félagsvist	  getur	  þú	  ekki	  valið	  við	  hvern	  þú	  spilar,	  þátttakendur	  þurfa	  að	  setjast	  hjá	  

nýjum	   spilafélögum	   í	   hverri	   umferð	   og	   hafa	   samskipti	   við	   nýjan	   félaga	   í	   hverri	  

umferð.	  Það	  hefur	  sýnt	  sig	  að	  fæstir	  unglingar	  kunna	  að	  spila	  á	  spil.	  Spilamennska	  er	  

alveg	  nýr	  heimur	  fyrir	  margan	  unglinginn	  og	  gefum	  við	  okkur	  góðan	  tíma	  í	  að	  útskýra	  

m.a.	  tromp,	  nóló	  og	  forhönd.	  	  

Markmiðið	   er	   að	   þátttakendur	   taki	   öllum	   með	   jákvæðu	   hugarfari;	   sýna	   þeim	   að	  

spilamennska	  er	  notaleg	  og	  góð	  samvera;	  vekja	  hjá	  þeim	  áhuga	  til	  að	  spila	  saman	  í	  

frítímanum	  á	  daginn.	  

	  	  

Gönguferð	  

Eitt	  af	  fyrstu	  viðfangsefnunum	  hjá	  hópunum,	  er	  að	  Laugum	  er	  komið,	  er	  gönguferð	  

þar	   sem	  nemendur	   verða	   að	   treysta	   hver	   öðrum.	   Þátttakendur	   eru	   paraðir	   saman	  

tveir	  og	  tveir	  og	  hvert	  par	  fær	  ein	  blindragleraugu.	  Annar	  á	  að	  þykjast	  blindur	  og	  hinn	  

að	  leiða	  hann	  upp	  og	  niður	  brekkur,	  yfir	  læki	  og	  í	  gegnum	  runna.	  	  

Markmiðið	  er	  að	  læra	  að	  þurfa	  að	  treysta	  á	  aðra	  og	  að	  treysta	  á	  önnur	  skynfæri	  en	  

augun.	  

	  	  

Kompás	  

Í	  Kompás-‐tímunum	  spá	  nemendur	   í	  hverjir	  þeir	  eru	  og	  hvað	  þeir	  eiga	   sameiginlegt	  

með	  öðrum.	  Þegar	  upp	  er	  staðið	  höfum	  við	  oft	  svipuð	  áhugamál,	  drauma	  og	  þarfir.	  	  

Markmið	  er	  að	  nemandi	  sjái,	  að	  þegar	  upp	  er	  staðið	  erum	  við	  öll	  einstök,	  ólík	  en	  jöfn.	  

Enginn	  annar	  getur	  verið	  ég,	  en	  samt	  höfum	  við	  svo	  mikið	  sameiginlegt	  hvert	  með	  

öðru.	  	  

Tungustapa-‐gönguferð	  

Í	   Dalabyggð	   eru	  margar	   þekktar	   sögur,	  meðal	   annars	   um	   álfa	   og	   huldufólk.	   Ein	   af	  

þeim	  gerist	  hjá	  okkur	  í	  Sælingsdal,	  þar	  er	  Tungustapi,	  sem	  er	  sagður	  vera	  dómkirkja	  

álfa.	  Á	  þriðjudögum	  förum	  við	  í	  gönguferð	  þangað	  þar	  sem	  þátttakendur	  fá	  söguna	  

beint	  í	  æð.	  	  

Markmiðið	  er	  að	  upplifa	  fortíðina,	  fá	  góða	  hreyfingu	  í	  fallegu	  umhverfi	  og	  njóta	  þess	  

að	  vera	  saman.	  Ferðin	  skilur	  alltaf	  eftir	  fullt	  af	  ósvöruðum	  spurningum	  sem	  þarf	  að	  

ræða	  það	  sem	  eftir	  er	  vikunnar.	  

	  	  

Gögl	  

Þátttakendur	   læra	   að	   fylgja	   hlutum	  með	   augunum	  og	   setja	   þá	   í	   rökrétta	   röð.	   Þeir	  

læra	  að	  mistök	  eru	  eðlilegur	  hluti	  af	   ferlinu.	  Þátttakendur	  fá	  oft	  tilfinningu	  fyrir	  því	  

að	  eitthvað	  sem	  þeir	  voru	  ekki	  alveg	  vissir	  um	  að	  þeir	  gætu	  er	  allt	   í	  einu	  mögulegt.	  

Leikur	   verður	  að	  námi	  og	  nám	  að	   leik.	   Leikurinn	  getur	  þróast	  með	  ótakmörkuðum	  

tilbrigðum.	  Í	  tímunum	  fá	  krakkarnir	  aukið	  sjálfstraust	  sem	  veitir	  þeim	  þann	  áhuga	  að	  

sækjast	  eftir	  nýjum	  og	  fleiri	  krefjandi	  verkefnum.	  	  

Markmiðið	  er	  að	  vekja	  áhuga	  þátttakenda	  á	  að	  það	  þarf	  oft	  ekki	  mikið	  eða	  merkilega	  

hluti	  til	  að	  hægt	  sé	  að	  skapa	  ánægju	  og	  ný	  viðfangsefni,	  sem	  gaman	  getur	  verið	  að	  

einbeita	  sér	  að.	  	  

	  	  

Leikir	  og	  sprell	  

Uppistaðan	   í	   tímunum	   er	   hópefli,	   óhefðbundnir	   leikir	   og	   dans.	   Þátttakendur	   fá	   að	  

endurskapa	  gleðina	  við	  einfaldan	  leik	  og	  njóta	  ánægju	  yfir	  sigri	  og	  halda	  áfram	  eftir	  

tap.	  

Markmiðið	  með	  tímunum	  er	  að	  fá	  þátttakendur	  til	  að	  sleppa	  feimninni	  og	  þeim	  föstu	  

hlutverkum	  sem	  þeir	  eru	  búnir	  að	  setja	  sig	   í.	  Þeir	  skipta	  hlutverkinu	  út	  fyrir	  gleðina	  

yfir	  að	  vera	  saman.	  Einnig	  er	  markmiðið	  að	  fá	  þátttakendur	  til	  að	  vinna	  saman	  í	  bæði	  

stórum	  og	  litlum	  hópum.	  

	  	  

Hvað	  segir	  þú?	  

Í	   tímanum	   er	   kafað	   í	   þrýsting	   samfélagsins	   á	   ungt	   fólk	   um	   að	   vera	   fullkomið.	  

Umræður	  	   um	   hvaða	   afleiðingar	   þessi	   þrýstingur	   hefur.	   Nemendur	   mynda	   sér	  

skoðun	  á	  staðalímyndum	  og	  siðfræði.	  

Markmiðið	  er	  að	  vekja	  þau	  til	  umhugsunar	  um	  útlitsdýrkun	  og	  afleiðingar	  hennar.	  	  	  

	  	  

Ferðadagurinn	  

Bændasamtökin	   styrkja	   ungmennabúðirnar	   með	   því	   að	   bjóða	   nemendunum	   í	  

sveitaheimsókn.	  Við	  heimsækjum	  Erpsstaði,	  þar	   sem	  er	  kúabú	  haust	  og	  vor.	  Einnig	  

heimsækjum	   við	   fjárbúið	   Stóra	   Vatnshorn	   á	   vorönninni.	  Þar	   taka	   bændur	   á	   móti	  

nemendum,	   kynna	   þá	   fyrir	   því	   hvað	   felst	   í	   sveitalífinu.	   Leyfa	   þeim	   að	   komast	   í	  

snertingu	  við	  sveitalífið	  og	  dýrin.	   Í	  sömu	  ferð	  förum	  við	  einnig	  á	  Eiríksstaði,	  sem	  er	  

tilgátubær	  Eiríks	  rauða	  í	  Haukadal.	  Húsið	  er	  torfhús	  sem	  var	  byggt	  árið	  2000	  í	  tilefni	  

af	   1000	   ára	   afmæli	   Ameríkuferða	   Leifs	   heppna.	   ,,Ekta”	   víkingur	   tekur	   á	   móti	  

nemendum	  og	  segir	  þeim	  sögur	  frá	  víkingatímanum	  og	  leyfir	  þeim	  að	  prófa	  vopn	  og	  

klæði	  víkinganna.	  	  

Markmiðið	  er	  að	  gefa	  ungmennum	  kost	  á	  að	  kynnast	  lífi	  í	  sveit	  og	  í	  mörgum	  tilfellum	  

er	  þetta	  eina	  tækifæri	  þeirra	  til	  þess.	  

	  	  

Laugaleikar	  

Nú	   reynir	   á	   liðsandann	   í	   félögunum	   sem	   voru	   búin	   til	   á	   fyrsta	   degi.	   Þetta	   er	  

lokahnykkurinn	   til	   að	   fá	   stig	   í	   keppninni	   um	   stigahæsta	   liðið.	   Hér	   mætast	   allir	  

hóparnir	  í	  íþróttahúsinu	  og	  mikil	  stemming	  skapast,	  nemendur	  eru	  málaðir	  í	  framan	  

og	   með	   allskonar	   heróp	   til	   að	   auka	   liðsandann.	   Hér	   fá	   allir	   að	   njóta	   sín	   í	   ólíkum	  

þrautum	   þar	   sem	   allir	   taka	   þátt	   í	   að	   senda	   hæfasta	   einstaklinginn	   til	   leiks	   hverju	  

sinni.	  Formaðurinn	  hefur	  stórt	  hlutverk	  í	  að	  safna	  liðsmönnum	  saman,	  hann	  sér	  um	  

að	   allir	   hafi	   hlutverki	   að	   gegna	   og	   þarf	   svo	   sjálfur	   að	   taka	   þátt	   í	   mjög	  

taugastrekkjandi	  verkefni.	  

Markmiðið	  er	  að	  upplifa	  að	  vera	  mikilvægur	  partur	  af	  heildinni,	  að	  gera	  sér	  grein	  fyrir	  

að	  þó	  við	  séum	  ólík	  þá	  erum	  við	  samt	  sterk	  sem	  ein	  heild	  og	  að	  allir	  eru	  mikilvægir.	  

	  

	  


